
Səhiyyə Nazirliyi 
qızılcaya qarşı peyvənd 
olunmağa çağırır

Fakültənin rəisi, tibb xidməti polko-
vniki Çingiz Əlləzov bildirib ki, hazırda 
rezidentura təhsilini 26 məzun başa 
vurur. O, təhsil aldıqları müddətdə 
çalışqanlığı, nizam-intizamı, yüksək 
tərbiyə və mənəvi dəyərləri ilə seçilən 
məzunları təbrik edərək vurğulayıb 
ki, rezidentlərə peşəkar mütəxəs-
sislərin təhsil proqramlarına uyğun 
dərs keçildiyi üçün onların hazırlığı 
yüksək səviyyədədir. Qeyd edib ki, 
rezidentlərimiz hazırda respublika-
nın xəstəxanalarında və diaqnosti-
ka mərkəzlərində əsgər və zabitlər, 
həmçinin onların ailə üzvləri ilə yana-
şı, əhalinin digər təbəqələrinə də yük-
sək səviyyəli tibbi xidmət göstərirlər. 
Fakültə rəisi məzun rezidentlərin Milli 
Ordumuzda şərəflə xidmət edəcəklə-
rinə əminliyini söyləyib.

Toplantıda çıxış edən Müdafiə Na-
zirliyinin Baş Tibb İdarəsinin rəisi, tibb 
xidməti polkovniki Vüqar Mürsəlov 
gənc həkim-rezidentləri Azərbaycan 

Ordusunda xidmətə başlamaları mü-
nasibətilə təbrik edib və onların hər 
birinə uğurlu fəaliyyət arzulayıb.

Məzunlar adından çıxış edən re-
zident Fərid Eldarlı bu əlamətdar 
gündə onlara dəstək olan hər kəsə, 
xüsusilə də Hərbi tibb fakültəsinin 
kollektivinə təşəkkürünü bildirib. 

Sonra fakültənin kadrlar rəisi, ma-
yor Çinarə Qasımova 2022/2023-cü 
tədris ili üçün yekun attestasiyadan 
müvəffəqiyyətlə keçərək rezidentu-
ranı bitirmiş şəxslərə müvafiq ixtisas-
lar üzrə həkim-mütəxəssis ali peşə 
dərəcəsi və diplomun verilməsi barə-
də Səhiyyə Nazirliyinin, həmçinin za-
bitlərin müvafiq vəzifələrə təyin olun-
ması haqqında Müdafiə Nazirliyinin 
əmrlərini oxuyub.

Tədbirdə Müdafiə və Ədliyyə na-
zirliklərinin Baş Tibb idarələrinin, 
Baş Klinik Hospitalın, Milli Müdafiə 
Universitetinin, eləcə də ATU-nun 
nümayəndələri iştirak edib.

2023-2024-cü tədris ili üzrə əcnə-
bilərin Azərbaycanda təhsilinə dair 
hesabat forum iştirakçılarının diqqətinə 
çatdırılıb. Azərbaycan Tibb Universiteti 
öncəki illərdə olduğu kimi, bu tədris 
ilində də əcnəbi tələbələrin sayına görə 
ölkə üzrə liderliyini qoruyub saxlayıb. 
Qeyd edək ki, hazırda ATU-da 55 
ölkədən 2900-ə yaxın əcnəbi vətəndaş 
təhsil alır.

Forumda, həmçinin “Əcnəbi vətən-
daşların cəlbinin təşviqi və təşkili” 

və “Beynəlxalq reytinq cədvəllərində 
iştirak və proqramların akkreditasiyası” 
mövzularına həsr olunan panellərdə 
yerli və beynəlxalq ekspertlər çıxışlar 
edib, panellər maraqlı müzakirələrə 
səbəb olub. Prorektor Orxan İsayev öz 

çıxışında beynəlxalq reytinqlər, yerli 
universitetlərin bu reytinqlərdə iştira-
kı, Azərbaycan Tibb Universitetinin 
beynəlxalq akkreditasiya təcrübəsi, 
keçilən mərhələlər və akkreditasiyanın 
universitetə qazandırdığı üstünlüklər 
haqqında öz fikirlərini panel iştirakçıları 
ilə bölüşüb. 

Tədbirin sonunda 2023-cü il üçün 
Fəaliyyət Planı üzrə əcnəbilərlə iş 
sahəsində fərqlənən universitetlərin 
reytinq cədvəli açıqlanıb və fərqlənən 
universitetlər təltif olunub. 15-dən çox 
meyar üzərindən tərtib edilən reytinq 
cədvəlində Azərbaycan Tibb Uni-
versiteti ilk yeri tutub və bu uğuruna 
görə Elm və Təhsil Nazirliyi tərəfindən 
təşəkkürnamə ilə mükafatlandırılıb. 
Həmçinin, ATU-nun məzunu Drickesha 
Latecia Yasha Aska təhsil müddə-
tində ictimai fəallığı ilə fərqləndiyinə 
görə Elm və Təhsil Nazirliyi tərəfindən 
təşəkkürnamə ilə təltif olunub. 

Gənc həkim-rezidentlər Milli 
Orduya xidmətə yola salınıb

Tələbə Elmi Cəmiyyətinin təşki-
latçılığı ilə “Tələbə elmi-tədqiqat işi 
necə aparılmalıdır?” mövzusunda 
seminar keçirilib. Seminarda çıxış 
edən ATU-nun Elmi işləri üzrə pro-
rektoru, professor Rauf Bəylərov TEC 
konfranslarının tələbələrin gələcək 
fəaliyyəti üçün böyük əhəmiyyət 
daşıdığını vurğulayaraq tədbirin 
çox aktual mövzuya həsr edildiyini 
bildirib:       

“Hər bir ölkənin yüksəlişi elmin inki-
şafından asılıdır. Sevindirici haldır ki, 
Tibb Universitetinin tələbələri arasın-
da elmə maraq getdikcə artmaqdadır. 
Bu tip tədbirlərimiz məhz həmin mara-
ğın gücləndirilməsi, gənclərin inkişafı 
baxımından olduqca faydalıdır”. Bu 
günlərdə Özbəkistanın Səmərqənd 
şəhərində tibb elminin fundamental 
və kliniki fənləri üzrə daxili-distant 
formatda keçirilən beynəlxalq tələbə 
olimpiadasına toxunan prorektor 
əlavə edib ki, Mərkəzi Asiyanın ən 
qədim tibb universitetində baş tutan 
həmin tədbirdə ATU-nun tarixində ilk 
dəfə olaraq beynəlxalq qalibiyyət əldə 

edilib: “Belə ki, II Müalicə-profilaktika 
fakültəsinin tələbəsi Gülgün Məm-
mədli I, Stomatologiya fakültəsinin 
tələbələri Süsən Yaqubova və Emel 
Mahalova II, I Müalicə-profilaktika fa-
kültəsinin tələbəsi Tamara Mahalova 
isə III yerə layiq görülüblər. Ölkəmizə 
qalibiyyətlə dönən tələbələrimizi, o 
cümlədən Tələbə Elmi Cəmiyyətini 
bu böyük nailiyyət münasibətilə təbrik 
edir və yeni-yeni uğurlar arzulayı-
ram”.

TEC-in hazırkı durumu və gələcək 
fəaliyyət proqramı haqqında məlumat 
verən Cəmiyyətin Elmi rəhbəri, tibb 
elmləri doktoru Müşviq Həsənov bildi-
rib ki, təşkilatın sıraları ildən-ilə geniş-
lənir və qaydalar da günün tələblərinə 
uyğun olaraq yenilənir. Qeyd edib 
ki, bu ənənənin davamı kimi yaxın 
zamanda “Elmi rəhbər necə olmalı-
dır?” mövzusunda əlavə bir seminarın 
keçirilməsi nəzərdə tutulub. Bundan 
başqa, TEC-in fəaliyyət proqramı-
na daxil olan məsələlərdən biri də 
qabaqcıl ölkələrin tibb mütəxəssis-
ləri ilə təcrübələrin bölüşdürülməsi, 

universitetlər və cəmiyyətlər arasında 
koordinasiyanın qurulmasıdır ki, bu 
da tibbin aktual sahələrinə dair elmi 
araşdırmaların aparılması və tibb 
təhsilinə inteqrasiyası baxımından 
əhəmiyyətlidir. 

Tədbirdə çıxış edən TEC-nin sədri 
Həmid Səfərli, fakültə dekanları Elşad 
Novruzov, İsrail Məhərrəmbəyli, 
Elmira Əliyeva, Fərəh Mədətli, fakültə 
TEC-in rəhbəri Aqil Əliyev və başqa-
ları tədqiqat işi aparan tələbələr üçün 
universitetdə əlverişli şəraitin olduğu-
nu söyləyiblər. Bildiriblər ki, tələbələr 
öz axtarışlarını indi daha müasir 
üsullarla həyata keçirir və daha aktual 
mövzular seçirlər. Bundan başqa, 
ənənəvi olaraq hər il keçirilən TEC-in 
konfranslarında çıxış edən tələbələrin 
elmi məruzələri toplu halında çap 
olunur ki, bu da onların marağına 
səbəb olur. 

Çıxışlarda vurğulanıb ki, tələbələrin 
elmi fəaliyyəti tədris prosesinin ən 
vacib komponentlərindən biridir. Tə-
dqiqat işlərinin yerinə yetirilməsi pro-
sesində tələbələrə müxtəlif təcrübələr, 
sorğular, tədqiqatlar, hesablamalar 
aparmaqla həll edilməli olan konkret 
tapşırıqlar verilir. Bu tapşırıqların 
yerinə yetirilməsi üçün tələbələrdən 
müəyyən bilik və bacarıqlara malik 
olmaq, ədəbiyyatla işləmək, hesab-
lamalar aparmaq, qrafiklər qurmaq, 
müxtəlif proqramlarla işləmək baca-
rıqları tələb olunur. Bu işlərin öhdəsin-
dən gəlməkdə tələbələrə elmi dərəcə-
si olan, istehsalat təcrübəsinə malik 
ixtisaslaşmış müəllimlər köməklik və 
rəhbərlik edirlər. 

Toplantıda TEC-in fəaliyyətinin daha 
da yaxşılaşdırılması üçün bir sıra 
təklif və rəylər irəli sürülüb. 

Tələbələrin elmi fəaliyyətə marağı artırılır

2023-cü ilin sonlarından başlayan və hazırda 
davam edən qızılca xəstəliyinin yerli yayılması ilə 
əlaqədar ölkə ərazisində əks-epidemik və profilaktik 
tədbirlərin aparılması davam etdirilir.

Yaranmış epidemioloji vəziyyətin təhlili göstərir ki, 
azyaşlı uşaqlarla yanaşı, həmçinin 10 yaşından yuxarı 
uşaqlar və böyüklər arasında da yoluxma halları baş 
verir. Bunu da qeyd etmək lazımdır ki, yoluxanların, 
demək olar ki, hamısı qızılcaya qarşı heç vaxt peyvənd 
olunmayan və xəstəliyi keçirməyən şəxslərdir.

İnfeksiyanın yerli yayılmasının, xəstəlikdən ağırlaşma 
və ölüm hallarının qarşısının alınması üçün 10 yaşa 
qədər uşaqların ölkədə qüvvədə olan Profilaktik pey-
vəndlər təqviminə əsasən vaksinasiyası ilə yanaşı, 
qızılcaya həssas 11-40 yaşlı əhali qruplarının da pey-
vənd olunmasının vacibliyini nəzərə alaraq, Səhiyyə 
Nazirliyi vaksin preparatlarının alınıb ölkəyə gətirilmə-
sini təşkil edib.

Yüksək yoluxuculuq qabiliyyətinə malik qızılca infek-
siyasından qorunmağın ən effektiv yolunun vaksinasiya 
olduğunu nəzərə alaraq, Səhiyyə Nazirliyi əhaliyə bir 
daha müraciət edir və qeyd olunan həssas əhali qrup-
larını qızılca infeksiyasına qarşı peyvənd olunmağa 
çağırır.

Vaksinasiya üçün yaşayış yerləri üzrə uşaq və bö-
yük əhalisinə ambulator-poliklinik xidmət göstərən tibb 
müəssisələrinə müraciət oluna bilər.

İlk dəfə olaraq, OSKİ proqramı 
ilə tələbələr manikenlərin üzə-
rində müayinələr həyata keçirib. 
Bu barədə adıçəkilən kafedranın 
müdiri, professor İbrahim İsayev 
məlumat verib. O bildirib ki, 
tələbələrin bu fənnə böyük 

marağı var, həvəslə öyrənirlər: 
“Hər qrup iki dəfə gəlməklə, təşkil 
etdiyimiz treninqlərdə iştirak edib. 
3-cü dəfə isə imtahan verdilər. 3-cü 
kursda qiymətləndirmə 100 balla 
hesablanır. 10 bal sərbəst işlərə, 10 
bal davamiyyətə, 80 bal isə klinik 
müayinənin aparılmasına görə 
verilir”.

ATU-nun rektoru tədris olunan 
fənn, eləcə də imtahan prosesi və 
yaradılmış şəraitlə bağlı tələbələr-
lə söhbətləşib, onların fikirlərini 
öyrənib. Tələbələr treninqlərdən 
və imtahan prosesindən razı 
qaldıqlarını bildirib, bəzi təkliflərlə 
çıxış ediblər.

Azərbaycan Tibb Universiteti 
I Müalicə-profilaktika fakültə-
sinin 3-cü kurs tələbələri Ailə 
təbabəti kafedrasında “Klinik 
maliyyə bacarıqları” fənnindən 
imtahan veriblər. Universitetin 
rektoru, professor Gəray Gəray-
bəyli imtahanın gedişini izləyib.

Hərbi tibb fakültəsinin rezidentura və tibb heyətinin təkmilləşmə 
kursunda hərbi biliklərə yiyələnən və tibb sahəsində ixtisaslaşa-
raq yeni təyinat alıb ordu sıralarına yollanan məzunların növbəti 
buraxılışı olub.

ATU-nun rektoru imtahanın gedişini izləyib

- Sabir müəllim, başa vur-
duğumuz 2023-cü ildə Azər-
baycan Tibb Universitetində 
tədrisin ümumi vəziyyətini 
necə qiymətləndirirsiniz? 
Ötən il universitetimizin hə-
yatında hansı əlamətdar ha-
disələrlə yadda qaldı?

- Təbiidir ki, hər tədris ilinə 
əsas hazırlıq tədris ilinin baş-
lanğıcında, yəni sentyabrda ye-
kunlaşır. Aidiyyəti dekanlıqlar, 
kafedralar demək olar ki, tədri-
sin vəziyyətinin attestasiyasını 
aparır, tədrisə hazırlığın səviy-
yəsini yoxlayırlar. Bu proses ilk 
növbədə tədris şəraitinin hansı 
vəziyyətdə olmasından asılıdır. 
Əvvəlcə proqrama uyğun te-
matik mövzular kafedra iclas-
larında təsdiqlənir və hər il ka-
fedra tərəfindən tərtib olunan 
yeni mövzular əlavə edilir. Əgər 
təməl kafedralarda laboratoriya 
işləri, eksperimental tədqiqat 
varsa, yoxlanılmalıdır. Kliniki ka-
fedralarda isə proqrama, tema-
tik mövzuya uyğun xəstələrin 
olması haqqında məlumat veril-
məlidir. Onu da bildirməliyəm ki, 
nəzəri kafedralarla müqayisədə 
kliniki kafedralarımızda tematik 
mövzuların xəstələr üzərində 
tələbələrə tədrisində müəyyən 
problemlər var. Düşünürəm 
ki, gələcəkdə klinikalarımızda 
xəstələrin sayını artıra bilsək, 
tələbələr nəzəri biliklərini xəstə 
üzərində daha da təkmilləşdirər, 
eyni zamanda praktik cəhətdən 
hazırlıqları yüksələr. 

Azərbaycan Tibb Universite-
tində həyata keçirilən yenilik-
lərdən biri də cari tədris ilində 
Tibb və sağlamlıq elmləri və Tə-
cili tibb kafedralarının fəaliyyətə 
başlamasıdır. Tibb və sağlamlıq 
elmləri kafedrasında tədrislə ya-
naşı, universitetin professor və 
müəllim heyətinə təlimlər də 
keçilir. Təcili tibb kafedrasının 
yaradılmasında isə əsas məqsəd 
təcili tibbi yardım sisteminin 
təkmilləşdirilməsidir. Proqram-
ların dünyanın qabaqcıl ali təhsil 
müəssisələrinin tədris proqram-
larına uyğunlaşdırılması baxı-
mından yeni kafedranın təşkilini 
məqsədəuyğun hesab etdik. Yaz 
semestrində isə stomatologiya 
ixtisası üçün Ortodontiya kafed-
rası fəaliyyətə başlayacaq.

2023-cü il həm də universite-
timizin növbəti attestasiyadan 
da uğurla keçməsi, beynəlxalq 
reytinq cədvəlində yüksək yer 
tutması, eləcə də “Heydər Əli-
yev İli” çərçivəsində beynəlxalq 
konqres və konfranslara ev sa-
hibliyi etməsi kimi əlamətdar 
hadisələrlə yadda qaldı.

- Cari tədris ilinin aralıq im-
tahanlarının nəticələri və pa-

yız semestrinin qış imtahan 
sessiyasına hazırlıq hansı 
səviyyədədir? Gözləntiləri-
niz nədir?

- Aralıq imtahanlarının nəticəsi 
qənaətbəxşdir. Ancaq müstəs-
na hallar var ki, bəzi tələbələr 
vaxtında imtahanlara gəlmir. 
İmtahan Mərkəzinin direktoru 
bu haqda bizə məlumat verdik-
də, bütün dekanlıqlara tapşırdıq 
ki, tələbələrlə ciddi iş apararaq 
onların imtahanlara vaxtında 
gəlməsini təmin etsinlər. Çünki 
bu gecikmələr həmin tələbələ-
rin imtahanlara buraxılmaması 
və qiymətlərinin sıfırlanması ilə 
nəticələnir. Təşkilati iş güclən-
dirilməlidir ki, bütün tələbələr 
bu imtahanlarda iştirak edə 
bilsinlər. Problemin aktuallığı-
nı nəzərə alaraq bu yaxınlarda 
ATU-nun imtahan ekspertlərinin 
geniş tərkibdə görüşünü keçir-
dim. Həmin görüşdə də xatır-
latdım ki, tədrisin keyfiyyətinin 
yüksəldilməsi daim universitet 
rəhbərliyinin qarşısında duran 
əsas məsələlərdəndir. Qiy-
mətləndirmə prosesinin daha 
ədalətli aparılması üçün test 
suallarının düzgün tərtibi çox 
önəmlidir. 

Payız semestri ilə bağlı qeyd 
edə bilərəm ki, istər universitet 
rəhbərliyi, tədris şöbəsi, istərsə 
də dekanlıqlar və kafedralar il-
boyu tədrisin və tədris-metodiki 
işin keyfiyyətini yaxşılaşdırmağa 
çalışıb. Beləliklə, nəinki ölkəmiz-
də, hətta dünyanın inkişaf et-
miş ölkələrində rezidentura və 
mağistraturada təhsilini davam 
etdirə bilən və həmçinin praktik 
sahədə fəaliyyət göstərən gənc 
həkim, hərbi həkim, əczaçı və 
hərbi feldşer kadrlarını hazırla-
mağı qarşımıza əsas məqsəd 
kimi qoymuşuq. Elə hazırlıq iş-
ləri də bu amillər nəzərə alın-
maqla aparılıb. Ona görə qış im-
tahan sessiyasından da yüksək 
nəticələr gözləyirik. 

- Məlumdur ki, imtahanla-
rın kompüterlə aparılması 
obyektivliyin və şəffaflığın 
təmin olunmasında, subyek-
tiv təsirlərin aradan qaldırıl-
masında mühüm rol oynayır. 
Bu istiqamətdə görülən işlə-
ri qənaətbəxş hesab etmək 
olarmı?

- Doğrudur, imtahanların bu 
cür aparılması obyektivliyi, şəf-
faflığı, ədalətli olması, tələbələr 
üçün bərabər şəraitin yaradıl-
ması, subyektiv təsirlərin ara-
dan qaldırılması, ictimai rəyin 
müsbət istiqamətdə dəyişməsi 
ilə fərqlənir. Eyni zamanda test 
üsulunun təkmilləşdirilməsinə 
böyük ehtiyac duyulur. Belə ki, 
tərtib edilən testlərin düşün-

dürücü olması, onlara situasiya 
məsələlərinin daxil edilməsi, 
tapmaca, əzbərləmə elementlə-
rinin aradan götürülməsi, ilbəil 
məxfi sualların artırılması təmin 

edilməlidir.
Təəssüf ki, bəzən proqrama 

uyğun olmayan testlər hazırla-
yaraq proqramı qabaqlayırlar. 
Adətən ara sorğularında tələ-
bələrə mühazirə kursunun ma-
terialları yox, yalnız məşğələdə 
keçilən mövzulara dair suallar 
verilməlidir. Ara sorğularına 
proqramdan kənar suallar sa-
lınmamalıdır. Çünki kompüter-
lə gedən imtahanlarda düzgün 
qoyulmamış bir-iki sual onlarla, 
yüzlərlə tələbəyə düşür və haqlı 
narazılığa səbəb olur. Belə sual-
ları vaxtında ləğv etməyə çalışı-
rıq ki, gələcəkdə imtahan verən 
tələbələrin qarşısına çıxmasın. 
Bu cür hallar bəzi kafedralarda 
müəllimlərin, ekspertlərin mə-
suliyyətsizliyi ucbatından baş 
verir. 

- Yeri gəlmişkən, bəzən 
test suallarında müəyyən 
qüsurların olması haqqında 
danışılır. Həmin qüsurların 
aradan qaldırılması üçün 
hansı addımlar atılır? Kafed-
raların, test tərtibçilərinin və 
ekspertlərin üzərinə hansı 
məsuliyyət düşür?

- Təəssüf hissi ilə bildirmə-
liyəm ki, bəzi test sualları hələ 
də qüsurludur, hər tədris ilində 
testlərin 20-25 faizinin yenilən-
məsi tələbinə bəzi kafedralar-
da əməl olunmur. Narahatlıq 
doğuran məsələlərdən biri də 
testlərin tələbələrə sızmasıdır. 
Bu şikayətlər İmtahan Mərkəzi 
və kafedralar üçün ciddi bir siq-
naldır və lazımi ölçülər götürül-
məlidir. Öz işinə məsuliyyətlə 
yanaşan kafedralarda testlərin 
tərtibində heç bir problem ya-
ranmır, həmçinin tələbələrin 
həmin fənləri mənimsəmə 
səviyyəsi də qaydasında olur. 
Ancaq vəziyyət bütün kafedra-
larda belə deyil. Bir məqamı da 
vurğulamaq istərdim ki, imta-
han suallarını hazırlayan kafed-
raların ekspertlərinin üzərinə 
böyük məsuliyyət düşür. Onlar 
ildə 4 dəfə -  iki dəfə aralıq sor-
ğularına, 2 dəfə isə imtahanlara 
test sualları hazırlamaqla gər-
gin işləyirlər. Hörmətli rektorla 
da bu barədə söhbətimiz olub. 
Nəzərdə tutmuşuq ki, imtahan 
ekspertlərinin işinə də müvafiq 
qiymət verilsin. 

- Universitetimizdə təhsil 
almaq üçün müraciət edən 
xarici tələbələrin sayı il-
dən-ilə artır. Onlarla iş necə 
tənzimlənir?

- Xarici tələbələrlə işlərimiz 
yaxşı gedir. Ötən illərdə dava-
miyyətdə müəyyən narahatlıq-
lar nəzərə çarpsa da, bu il ciddi 
problemlərlə rastlaşmadq. Se-
vindirici haldır ki, xarici tələbələ-

rimizin sayı da ilbəil artır. Bu isə 
onlara dərs keçən müəllimlərin 
səviyyəsinin yüksəldilməsini 
zərurətə çevirir. Rektorumuz 
bununla bağlı universitetdə əl-

verişli şərait yaradıb. Xarici dili 
yüksək səviyyədə bilən müəl-
limlər universitetə dəvət edilir, 
müəllimlərin hazırlıq səviyyəsi-
nin yüksəldilməsi üçün dərslər 
təşkil olunur. Universitetimizin 
beynəlxalq sertif ikasiyadan 
keçərək ölkə hüdudlarından 
kənarda da kifayət qədər ta-
nınması üstünlüklərimizi artırır. 
Belə ki, daha çox sayda əcnəbi 
vətəndaş universitetimizə ma-
raq göstərir. Statistikaya nəzər 
yetirsək görərik ki, onların ək-
səriyyəti Pakistan və Hindistan-
dan gəlir. İngilis dili bilgiləri də 
normaldır. Müəllimlərimiz gərək 
həmin tələbələrin səviyyəyə uy-
ğun tədris apara bilsinlər. Xarici 
tələbələr Azərbaycan dilini də 
yaxşı öyrənməlidir. Ona görə 
də hazırlıq kurslarında çalışan 
Xarici dil kafedrasının, xüsusən 
Azərbaycan dili kafedrasının 
müəllimləri həmin tələbələ-
ri elə hazırlamalıdırlar ki, onlar 
klinikalarda xəstələrlə ünsiyyət 
zamanı Azərbaycan dilində sor-
ğu aparmaq qabiliyyətinə malik 
olsunlar. 

- Azərbaycan Tibb Univer-
sitetinin bir özəlliyi də odur 
ki, burada tibbi təhsillə pa-
ralel olaraq müalicə işləri də 
aparılır. Universitetin müxtə-
lif yönümlü klinikalarında ha-
zırkı durum necədir?

- Müalicə işlərindən söz düş-
müşkən, əvvəlcə onu bildirim 
ki, İ.M.Seçenov adına Birinci 
Moskva Dövlət Tibb Universite-
tinin Bakı filialının kliniki bazası 
olan Bakı Sağlamlıq Mərkəzin-
də Tədris Simulyasiya Mərkəzi 
yaradılıb. Filialla universitetimiz 
arasında mövcud olan müqa-
viləyə əsasən, tələbələrimiz və 

rezidentlərimiz burada bütün ix-
tisaslar üzrə praktik bacarıqlarını 
təkmilləşdirir, yeni bacarıqlara 
yiyələnirlər.

Mərkəzin endoskopiya, USM, 

ginekologiya,  reanimasiya, 
xəstəyə qulluq və təcili yardım 
otaqlarında robot-simulyator-
lar üzərində manipulyasiyalar 
aparan tələbələr, həmçinin 5 
bacarıq fənninin - Venadaxili 
inyeksiyalar, Təcili tibbi yardım, 
Dispanserizasiya, Fiziki müayinə, 
Təməl ürək və ağciyər reanima-
siyası fənlərinin 3 mərhələli şə-
kildə həyata keçirilən tədrisində 
iştirak edirlər.

Tədris Simulyasiya Mərkə-
zində xarici ölkələrin səhiyyə 
mütəxəssislərinin zəngin təc-
rübəsindən yararlanaraq bey-
nəlxalq standartlara uyğun olan 
təlim proqramlarından istifadə 
edilir.

Klinikalarımızın hazırkı du-
rumuna gəldikdə isə, etiraf et-
məliyik ki, müəyyən çətinliklər 
var. Əsas çətinlik isə xəstələrin 
yetərincə olmamasıdır. Univer-
sitet rəhbərliyi də bu problemlə 
ciddi məşğuldur, rektor klinika 
rəhbərlərinin qarşısında konk-
ret vəzifələr qoyub. Artıq Tədris 
Cərrahiyyə Klinikasında müəy-
yən irəliləyişlər nəzərə çarpır, 
müraciət edən pasiyentlərin 
sayı çoxalmaqdadır. Amma hələ-
lik Tədris Terapevtik Klinikada 
xəstələrin sayını artıra bilməmi-
şik. İnanıram ki, yaxın gələcəkdə 
terapiya yönümlü klinikada da 
xəstələrin sayının artırılması və 
kliniki kafedraların müəllimləri-
nin daha aktiv şəkildə müalicə 
işinə cəlb edilməsi istiqamətin-
də təxirəsalınmaz tədbirlər gö-
rüləcək. Nəticədə tələbələrin 
də praktiki vərdişlər qazanma-
sına, xəstə üzərində işləməsinə 
şərait yaranacaq.

Arif MƏMMƏDLİ

Qış imtahan sessiyasından yüksək 
nəticələr gözləyirik
Professor Sabir Əliyev: İmtahan ekspertlərinin fəaliyyətinin 
qiymətləndirilməsi nəzərdə tutulur

Müsahibimiz ATU-nun Tədris və müalicə işləri üzrə 
prorektoru, professor Sabir Əliyevdir. Onunla ilayrıcında 
görüşdük. Ötən ili dəyərləndirdik, bu ildən söhbət açdıq. 

TƏBİBTƏBİB

Onlardan biri - Lökbatan Tibb 
Mərkəzinin psixoloqu Türkan Əliyeva 
tələbəlik həyatına xas olan “imtahan 
stresi” mövzusunda qəzetimizə danı-
şıb. Bildirib ki, stres - insanın həyatın-
da və ətrafında baş verən hadisələrə 
psixoloji cavab reaksiyasıdır: “Bura-
da emosional-zehni və fiziki reaksiya 
nəzərdə tutulur. Stres  orqanizmin 
gərgin və təhlükəli vəziyyətə reaksi-
yasıdır. Bu zaman beynin göndərdiyi 
siqnallar nəticəsində ifraz olunan külli 
miqdarda hormon bütün orqanizmdə 

dövr edir. Ürək döyüntüləri 
artır, qan təzyiqi yüksəlir, 
tənəffüs tezləşir, əzələlərdə 
gərginlik yaranır. Stresli və-
ziyyət keçib getdikdə, orqa-
nizmin fəaliyyəti normal-
laşır. Müsbət stres insanı 
dərhal hərəkətə keçməyə, 
yaxud reaksiya verməyə 
təşviq edir. Mənfi stres isə 
insana emosional, fiziki və 
əqli zərər verə bilər”.

İmtahan stresinin nədən 
yarandığına aydınlıq gətirən Türkan 
xanım söyləyib ki, o, öyrənilən bilik və 
bacarıqların imtahan zamanı istifadə 
edilməsini əngəlləyən təşviş halıdır: 
“Həmin dövrdə imtahanın gedişatın-
dan daha çox imtahanın nəticəsinə 
kökləndikdə və imtahanın nəticəsi-
ni fəlakətləşdirdikdə, imtahan stresi 
yaranır. Bu isə bilik və bacarıqları 
göstərə bilməklə bağlı güvənsizlik his-
si əmələ gətirir, uğurun aşağı düşmə-
sinə səbəb olur. Bəzən bacarıqların 

azlığı, yaddaş zəifliyi, diqqət əksikliyi, 
görmə, oxuma və dinləmə qabiliy-
yəti zəif olan şəxslərə də rast gəli-
nir. Bu zaman tələbə öz bacarığının 
az olduğunun fərqinə varır və onda 
qeyri-müəyyənlik düşüncəsi yaranır, 
oxumaq həvəsi azalır, artan imtahan 

stresi uğursuzluğa gətirib çıxarır”. 
T.Əliyeva imtahan stresi ilə yana-

şı gedən psixoloji problemlərdən və 
stresin aradan qaldırılması yolların-
dan da bəhs edib: “Sosial təşviş po-
zuntusu diqqət əksikliyi və hiperak-
tivlik, obsessiv kompulsiv pozuntu, 
depressiya, ümumi təşviş pozuntusu, 
imtahan stresinə yol açan ümumi 
amillərdir. İmtahana hazırlaşarkən 
vaxtı düzgün dəyərləndirmək, yaxşı 
qidalanmaq, yuxu rejimini qaydaya 
salmaq lazımdır. Nəfəs texnikasından 
istifadə etməklə də imtahan stresini 
azaltmaq mümkündür. Bununla hər 
gün 15-20 dəqiqə məşğul olduqda, 
qanda oksigenin miqdarı artır və gər-
ginlik azalır”.

Psixoloq qeyd edib ki, imtahanla 
bağlı yaranan fizioloji gərginliyi bu yol-
la aşağı salmaq mümkündür. Amma 
əgər vəziyyət tələbənin nəzarətindən 
çıxıbsa və o heç bir şəkildə stresdən 
təkbaşına qurtula bilmirsə, mütəxəs-
sisə müraciət etməyi məsləhətdir.

Məlumat verdiyimiz kimi, Azərbaycan Tibb Universitetinin nəzdində beş klinik 
psixoloqun fəaliyyətini əhatə edən psixoloji mərkəz yaradılıb. Belə ki, ATU-nun 
Tədris Terapevtik Klinikasında üç, Lökbatan poliklinikasında bir və Yasamal 
rayonunda yerləşən 16 saylı poliklinikada bir nəfər mütəxəssis peşəkar yar-
dıma ehtiyacı olanları qəbul edir. Azərbaycan, rus və ingilis dillərində konsul-
tasiyalar aparan bu mərkəzin həkimləri professor-müəllim və işçi heyətinə, o 
cümlədən tələbələrə psixoloji yardım göstərir. 

Psixoloq bu vəziyyəti aradan qaldırmaq yollarından danışır
Tələbələrdə “imtahan stresi” niyə yaranır?

Professor Hussain Ahmed Xaqa-
nın dəvəti ilə Pakistanda olan 
T.Qəlbinur 4 maraqlı mövzu ilə 
çıxış və 1 paneldə moderator kimi 
iştirak edib. O, konfransda xüsusi 
mükafatlarla təltif olunub. T.Qəlbi-
nurun sözlərinə görə, Pakistanda 
keçirilən tədbir 2023-cü ilin son 
beynəlxalq oftalmoloji konfransı 
olub. Ümumiyyətlə, bu il ərzində 
o, Misir, Qırğızıstan, Özbəkistan, 
İtaliya və Türkiyədə keçirilən bey-
nəlxalq konfranslara ardıcıl olaraq 
dəvətli məruzəçi kimi qatılıb. Xa-
tırladaq ki, əməkdaşımız ötən il də 
Pakistanda keçirilən eyniadlı kon-
fransda dəvətli məruzəçi və mode-

rator kimi Azərbaycanı təmsil edib.
Qeyd edək ki, Tural Qəlbinur 

2001-ci ildə Azərbaycan Tibb Uni-
versitetini bitirib. 2002-2005-ci 
illərdə Türkiyə Cümhuriyyətində 
Qureba Vəqfi Təhsil və Araşdırma 
Xəstəxanasının Göz xəstəlikləri 
kafedrasında, 2006-2008-ci illər-
də İsrailin Hadassah-Hebrev Tibb 
Universitetində və 2008-2010-cu 
illərdə Kanadanın Toronto Univer-
sitetində vitreoretinal cərrahiyyə 
üzrə təhsil alıb. Azərbaycan Oftal-
mologiya Cəmiyyətinin, Türk Oftal-
mologiya Dərnəyinin, Amerika Vit-
reoretinal Cərrahlar Cəmiyyətinin, 
Avropa Vitreoretinal Cəmiyyətinin, 
Misir və digər ölkələrdə fəaliyyət 
göstərən vitreoretinal cərrahiyyəyə 
bağlı dərnəklərin üzvüdür.

Azərbaycan Tibb 
Universitetinin 
Oftalmologiya ka-
fedrasının dosenti, 
t.e.d, vitreoretinal 
cərrah Tural Qəl-
binur bu günlərdə 
Pakistanın Lahor 
şəhərində keçirilən 
41-ci Beynəlxalq 
Oftalmologiya və 
7-ci Asiya Sakit 
Okean regionu 
ölkələri Travmato-
loji Cəmiyyətinin konfranslarında 
iştirak edib. 

Be lə ki, Si-
to lo gi ya, emb-
r iolo gi  ya və 
h i s  t o  l o  g i  y a 
ka fed ra sı nın 
mü di ri, pro fes-
sor El dar Qa sı-
mov və ETM-
in  Elek t  ron 
mik ros ko pi ya 
şö bə si nin bö-
yük el mi iş çi si, 
do sent Fuad 
Rza ye vin həm-
müəl lifl ik lə ri ilə 
2023-cü il də 
29 el mi əsər, 
o cüm lə dən 1 
bey nəl xalq pa-
tent, 1 mo noq-
ra f i ya və 13 
mə qa lə Web 
of Scien ce, Sco pus ba za la rı na da xil olan yük sək im pakt fak tor lu 
jur nal lar da nəşr olu nub. Mü hüm nə ti cə lər əsa sən ATU-da işıq və 
elekt ron mik ros ko pik (TEM) üsul lar dan is ti fa də olun maq la təd qiq 
olu nan ob yetk lə rin (qo ca lıq dan ası lı ola raq si ço vul la rın bey nin də 
baş ve rən də yi şik lik lər, pa ra zit lər, ye ni sin tez olu nan na no his sə cik-
lər və mad də lə rin biolo ji ak tiv li yi, müx tə lif na no zər rə cik lə rin qi da 
zən ci ri nin ay rı-ay rı kom po nent lə rin də top lan ma sı və or qa nizm də 
ya rat dı ğı pa to lo ji də yi şik lik lər, bit ki lə rin müx tə lif st res şə raitin də 
xlo rop last lar da baş ve rən də yi şik lik lər və s.) ult rast ruk tur sə viy yə-
də araş dı rıl ma sın dan alı nıb. Onu da qeyd et mək la zım dır ki, hə min 
təd qi qat lar da ATU əmək daş la rı ilə ya na şı, həm yer li (BDU, ADN SU, 
Neft-Kim ya Pro ses lə ri İns ti tu tu, Gən cə Döv lət Uni ver si te ti, Ra diasi-
ya Prob lem lə ri İns ti tu tu, Zoolo gi ya İns ti tu tu, Geolo gi ya və Geofi zi ka 
İns ti tu tu, Fi zi ka İns ti tu tu, Mo le kul yar Biolo gi ya və Biotex no lo gi ya lar 
İns ti tu tu), həm də xa ri ci uni ver si tet və təş ki lat la rın (Oha yo Tibb 
Uni ver si te ti (ABŞ), Si vas Cüm hu riy yət Uni ver si te ti (Tür ki yə), Kent 
Döv lət Uni ver si te ti (ABŞ), İlia Döv lət Uni ver si te ti (Gür cüs tan), İva ne 
Be ri tash vi li adı na Eks pe ri men tal Biotibb Mər kə zi (Gür cüs tan), New 
Vi sion Uni ver si te ti (Gür cüs tan), Har vard Uni ver si te ti nin Tibb Kol le ci 
(ABŞ), Təb riz Tibb Elm lə ri Uni ver si te ti (İran), Ege Uni ver si te ti (Tür-
ki yə), Queen Eli za beth Hos pi ta lı (Çin), Bha rat hiar Uni ver si te ti (Hin-
dis tan), Sze ged Uni ver si te ti (Ma ca rıs tan), Taif Uni ver si te ti (BƏƏ) və 
s.) alim lə ri də iş ti rak edib lər. 

2023-cü ildə ATU-da təlim-tədris prosesləri ilə yanaşı, elmi 
tədqiqatlar da davam etdirilib. Əldə olunan nəticələr yerli 
nəşrlərdən başqa, beynəlxalq indeksləmə bazalarına daxil 
olan jurnallarda da işıq üzü görüb. 

Alimlərimizin elmi işləri 
nüfuzlu jurnallarda dərc edilib

Bu günlərdə Tədris Cərrahiy-
yə Klnikasının Uşaq cərrahiyyəsi 
şöbəsində kitabxana guşəsinin 
açılışı olub. Açılışda kafedra və 
klinikanın əməkdaşları, Azərbay-
can Uşaq Cərrahları Assosiasiya-
sının bir qrup üzvü iştirak edib.   

Kafedranın müdiri, əməkdar həkim, pro-

fessor Ramiz Poluxov çıxış edərək uzun 
illərdi ki, belə bir guşə yaratmaq arzusun-
da olduqlarını bildirib: “Təqaüdə çıxan və 
dünyasını dəyişən əməkdaşların kitabları 
kafedraya hədiyyə edilirdi və xüsusi guşə 
olmadığı üçün kitablar gənc həkimlərə 
verilirdi. Amma artıq kiçik də olsa guşə 
yaratdıq və bu guşəni genişləndirərək 

kitabxanaya çevirəcəyik. Nəticədə tələ-
bələr, rezidentlər və eləcə də həkimlərimiz 
üçün istənilən vaxt uşaq cərrahiyyəsinə 
dair bütün ədəbiyyatlar əlçatan olacaq”.

Qeyd edək ki, bu guşənin yaranma-
sına kafedrada və universitetin ictimai 
işlərində böyük əməyi olan professor El-
mira Pənahovanın kitablarının onun qızı, 
klinikanın Qəbul və tibbi koordinasiya 
şöbəsinin müdiri Lamiyə Məmmədova 
tərəfindən bağışlanması xüsusi bir təkan 
verib. Hazırda guşədə uşaq cərrahiyyə-
si və təbabətin bütün sahələrini əhatə 
edən 200-dən çox çeşiddə kitab var ki, 
bunlardan 170-dən çoxu Elmira xanımın 
kitablarıdır.

Tədbirdən sonra Azərbaycan Uşaq 
Cərrahları Assosiasiyasının ümumi ic-
lası keçirilib. İclasda açıq səsvermə ilə 
assosiasiyanın strukturunda dəyişikliklər 
edilib və idarə heyətinin tərkibi seçilib. 

Bundan sonra Neyrocərrahiyyə 
kafedrasının müdiri, dosent Röv-
şən Xəlilzadə “Sagittal balans” 
mövzusunda çıxış edib. Məruzəçi 
qeyd edib ki, sagittal balansın tibdə 
əhəmiyyəti düzgün duruş və fəqərə 
sütununun doğru quruluşunu təmin 
etməkdən irəli gəlir. Bu, fəqərə sü-
tununun üstünlüyünü və mərtəbəsini 
qorumağa kömək edir və qamət qu-
ruluşunun pozisiyasının istiqamətini 
tənzimləyir: “Sagittal balansın düz-
gün qurulması və qorunması fiziki 
fəaliyyətlər zamanı və gündəlik hə-

yatda fəqərə sütununun qorunması-
na kömək edir. Bu, yüklərin düzgün 
şəkildə paylanmasına və fəqərə sü-
tununun normal funksiyasına təsir 
göstərir. Sagittal balansın qorunma-
sı bel ağrıları və digər əzələ prob-
lemlərinin qarşısını almağa kömək 
edə bilər. Çünki bu, fəqərə sütunu-
nun düzgün pozisiyası və dəstəyini 
təmin etməklə əlaqəlidir. Fəqərə sü-
tunu sinir sistemində əhəmiyyətli bir 
rol oynayır. Sagittal balansın qorun-
ması nevropatik sistemlərin normal 
fəaliyyətini təmin etməyə kömək edir 

və sinir impulslarının düzgün şəkildə 
ötürülməsini saxlayır”. 

II Müalicə-profilaktika fakültəsinin 
dekanı, dosent İsrail Məhərrəm-
bəyli məruzə ətrafında çıxış edərək 
vurğulayıb ki, sagittal balans bel 
problemlərini müalicə edən bütün 
praktikantlar və xüsusilə əməliyyat-
dan əvvəlki dövrdə cərrahlar üçün 
nəzərə alınmalı olan bir amildir. 

Geniş diskussiya şəraitində keçən 
seminarda mövzuya dair suallar mə-
ruzəçi tərəfindən ətraflı cavablan-
dırılıb. 

Uşaq cərrahlığı kafedrasında kitabxana guşəsi yaradılıb

Əməkdaşımız Pakistandan 
mükafatlarla qayıdıb

Neyrocərrahiyyə kafedrası Rezi-
dentura və magistatura şöbəsi ilə 
birgə Tədris Cərrahiyyə Klinikasın-
da rezidentlər üçün neyrocərrahiy-
yəyə dair növbəti seminar keçirib. 
Seminara moderatorluq edən 
şöbənin müdir müavini, assistent 
Namiq Xəlilov bu dəfəki mövzunun 
onurğa xəstəliklərinin konservativ 
və ya cərrahi əməliyyatının plan-
laşdırılmasında sagittal balansın 
roluna həsr edildiyini bildirib. 

Düzgün qamət sağlamlığın əsas şərtlərindən biridir
TƏBİBTƏBİB

Son dövrlər ölkəmizdə bir sıra 
yeni sahələr formalaşır ki, onların 
içərisində ailə həkimliyi institutu 
xüsusi yer tutur. Əhatə dairəsinin 
çox geniş olduğunu da nəzərə al-
saq, bu yeni sahənin mahiyyəti-
ni, əhəmiyyətini cəmiyyətə daha 
yaxşı anlatmağa böyük ehtiyac 
var. Ona görə də mütəxəssisə 
müraciət etmək qərarına gəldik. 
Suallarımızı ATU-nun Ailə təba-
bəti kafedrasının müdiri, Əməkdar 
elm xadimi, Əməkdar həkim, tibb 
elmlər doktoru, professor İbrahim 
İsayev cavablandırdı. 

“Ailə cəmiyyəti əmələ 
gətirən kiçik bir qrup ol-
maqla, insanın doğulduğu 
və ən əsas ehtiyaclarının 
qarşılandığı, birgə yaşayı-
şa hazırlandığı məkandır. 
Bu qrupda insanlar bir-bi-
rinə qan və evlilik bağı ilə 
bağlanmış iki və daha çox 
sayda üzvdən ibarət ol-
maqla, bir-biriləri ilə bioloji, 
psixoloji, sosial əlaqələri və 
mənəvi qarşılıqlı təsirləri ilə 
münasibət qurur. Beləliklə, 
ailə birlikdə yaşayan üzv-
lərin cinsi, psixoloji, sosial 
və iqtisadi ehtiyaclarının 
qarşılandığı, cəmiyyətə 
uyğunlaşma və iştiraklarının 
təmin və təşkil edildiyi məkana 
çevrilir” – deyən müsahibimiz, 
əvvəlcə “ailə həkimliyi nədir” – 
sualına aydınlıq gətirdi. Qeyd 
etdi ki, ailə həkimliyi fərdlərə və 
bütövlüklə ailələrə mütəmadi və 
hərtərəfli ilkin səhiyyə xidmə-
ti göstərən, bütün yaş qrupla-
rını, hər iki cinsi, bütün sistem 
və xəstəlikləri əhatə edən bir 
tibbi xidmət modelidir. Belə ki, 
səhiyyənin birinci mərhələsin-
də əhaliyə ilkin səhiyyə xidməti 
göstərən tibb müəssisələrində 
yaradılan ailə həkimliyi səhiy-

yə maarifi, profilaktik xidmət, 
xəstələnmə hallarında ilk olaraq 
müraciət edilən və ambulator 
tibbi xidmət göstərən quruluş-
dur. Ailə həkimləri birinci pillə 
tibb xidməti müəssisələrində 
- tibb və həkim məntəqəsində, 
ailə sağlamlıq mərkəzlərində, 
həmçinin evdə xidmət göstərir-
lər.

Bu gün ABŞ, Böyük Britani-
ya, Almaniya, Skandinaviya 
ölkələri, İtaliya, Fransa, Türkiyə 
- dünyanın inkişaf etmiş əksər 
ölkələrində birinci pillə səhiyyə 

xidmətinin göstərilməsində ailə 
həkimliyi modelindən geniş isti-
fadə edildiyini vurğulayan İ.İsa-
yev bildirdi ki, ailə həkimliyinə 
keçiddə məqsəd təməl olaraq 
fərdlərə və onların ailələrinə 
birinci pillə səhiyyə xidmə-
ti göstərməkdir: “Bu xidmətin 
tərkibində sadəcə müalicəe-
dici xidmətlər deyil, eyni za-
manda fərdə yönəlik qoruyucu 
xidmətlər də (səhiyyə maarifi, 
peyvəndləmə və müayinə) yer 
alıb. Eyni zamanda sağlamlıqla 
əlaqəli bütün məsələlərdə ilkin 
dəyərləndirməni aparmaq, ailə 

üzvləri arasında sağlamlığa təh-
lükə hallarını erkən aşkarlamaq 
və müalicəni təşkil etmək də 
qoruyucu xidmətlərin tərkibinə 
daxildir. Bundan əlavə, xəstəlik 
və sağlamlıq hallarına sadəcə 
bədən deyil, sosial və psixo-
loji elementləri də göz önünə 
alaraq yaxınlaşmaq, təxirəsa-
lınmaz ilkin tibbi yardımı vax-
tında və tam həcmdə xəstəyə 
çatdırmaq, xroniki xəstəliklərdə 
müntəzəm baxış və müalicəni 
həyata keçirmək, belə xəstə-
likləri olan şəxslərlə uzunmüd-

dətli təmaslar 
quraraq onla-
rı nəzarətdə 
saxlamaq baş-
lıca məqsəd-
lərdəndir. Ailə 
həkimliyinə ke-
çiddə məqsəd 
həm də ilkin 
pillədə fərdlə-
rin ehtiyacları 
olan qoruyucu 
xidmətlər (im-
mun i z as i ya , 
əks-epidemik 
tədbirlər və s.) 
barədə əha-
l iyə məlumat 

vermək, səhiyyə maarifi işi-
ni aparmaq, fərdlərin yaşayış 
keyfiyyətlərini və sağlamlıq 
vəziyyətlərini yaxşılaşdırmağa 
çalışaraq əhalinin sağlam inki-
şafına kömək etməkdir.

A i lə həkimliy inin üstün -
lüklərindən də söhbət açan 
mütəxəssis bu modeldə səhiyyə 
xidmətinin yaşından, cinsindən, 
sağlamlıq və sosial durumun-
dan asılı olmayaraq ailə üzvləri-
nin hamısına təqdim olunduğu-
nu deyib. Onun sözlərinə görə, 
ailə üzvləri içərisində yaşanan 
ailə ortamında kompleks dəyər-

ləndirilmə aparılır, bununla da 
sağlamlıq sadəcə hər hansı bir 
xəstəlik və ya əlilliyin yoxluğu 
anlamına gəlmir, həmçinin so-
sial və psixoloji olaraq da tam 
bir optimal firavanlıq halı kimi 
qiymətləndirilir. Bu zaman hər 
bir fərdə və onların ailələrinə 
sağlamlıq ilə əlaqəli məsələlər-
də söhbət aparmaq və təlim 
vermək fürsəti əldə edilir: “Birin-
ci pillədə həll olunmayan sağ-
lamlıq problemlərinə görə xəstə 
ikinci pilləyə (xəstəxanaya) gön-
dərilir və ikinci pillədə daha yax-
şı nəzarət etmək imkanı yaranır. 
Beləliklə, ailə həkimi üzvlərə və 
onların ailələrinə müntəzəm 
görüşəcəkləri, tanıdığı, bildi-
yi bir həkim vasitəsilə səhiyyə 
xidmətlərinin təqdim olunma-
sını təmin edir. Bu isə xüsusilə 
sağlamlığa zərərli təsiri olan 
bəzi davranışların dəyişdiril-
məsi yolunda aparılacaq təlimə 
müsbət təsir göstərir, şəxsin 
öz həkiminə daha artıq güvən 
duymasını, həkimini daha yaxşı 
tanınmasını təmin edir, nəticədə 
xəstə-həkim münasibəti daha 
uğurlu olur”.

Professor onu da diqqətə 
çatdırıb ki, ailə həkimliyində 
xəstəyə yanaşma modern tip 
yanaşmadır. Yəni xəstənin tək-
cə sağlamlıq durumu deyil, bü-
tün problemləri diqqət mərkə-
zində saxlanılır. Ailə həkimi 
xəstəni həyat və yaşayış anam-
nezi, sosial və peşə problem-
ləri, ailəsi və fiziki əhatəsi ilə 
birlikdə dəyərləndirir, nəticədə 
pasiyentin həm mövcud xəstə-
liyi, həm də psixoloji vəziyyəti 
yaxşılaşmış olur.

Ailə həkimliyi modelinin ölkə-
mizdəki vəziyyətinə də toxunan 
müsahibimiz Azərbaycanda 
səhiyyə sahəsinin daim milli 

sosialyönümlü dövlət siyasə-
tinin prioritetləri arasında mü-
hüm yer tutduğunu söyləyib. 
Əlavə edib ki, bu gün də ölkə 
rəhbərliyinin müəyyən etdiyi 
uzunmüddətli inkişaf strategi-
yasının istiqamətlərindən biri 
səhiyyənin inkişaf etdirilməsi, 
əhalinin beynəlxalq standartlara 
cavab verən ilkin tibbi xidmət-
lə təmin edilməsi və bunlarla 
bağlı genişmiqyaslı islahatla-
rın həyata keçirilməsidir. Bu 
baxımdan respublikamızda 
da bütün dünya səhiyyə siste-
mində özünü doğrultmuş ailə 
həkimliyi institutunun yaradıl-
masına başlanılıb: “Səhiyyə 
Nazirliyinin “Azərbaycan Res-
publikası Səhiyyə Nazirliyinin 
müəssisələrində istifadə olunan 
ixtisasların və vəzifələrin no-
menklaturası haqqında” müva-
fiq əmri ilə “ailə həkimi” vəzifəsi 
nomenklaturaya salınıb, “Azər-
baycanda əhalinin tibbi kadrlar 
və xəstəxana çarpayıları ilə tə-
minatının normativlərinin təsdiq 
edilməsi barədə” digər bir əmri 
ilə ilkin səhiyyə xidməti (I sə-
viyyə) göstərən müəssisələrdə 
“ailə həkimi” ştat normativi təs-
diq olunub. Hələlik bu vəzifəni 
terapiya və pediatriya ixtisaslı 
həkimlər tuta bilirlər”.

Universitetimizdə ailə həkim-
lərinin hazırlanması prosesi 
zamanı tədrisdə əsaslı islahat-
ların həyata keçirilməsinə bö-
yük diqqət yetirildiyini bildirən 
professor İ.İsayev Ailə təbabəti 
kafedrasının öz işini bu sahə-
də aparıcı olan universitetlərin 
proqramlarına uyğun qurduğu-
nu, universitetimizdə ailə hə-
kimlərinin hazırlanması məqsə-
dilə rezidenturanın yaradıldığını 
və bu il onların ilk buraxılışının 
olduğunu vurğulayıb.

Bu modeldə sağlamlıq - həm də sosial və psixoloji olaraq optimal firavanlıq halı 
kimi qiymətləndirilir

Ailə həkimi təkcə xəstəlikləri müalicə etmir

Qadınlarda ən ali hiss analıq Qadınlarda ən ali hiss analıq 
hissidir desək, yanılmarıq. hissidir desək, yanılmarıq. 
“Cənnət anaların ayağı “Cənnət anaların ayağı 
altındadır” deyimi də təsadüfən altındadır” deyimi də təsadüfən 
yaranmayıb. Ana olmaq ailə yaranmayıb. Ana olmaq ailə 
həyatı quran hər bir xanımın həyatı quran hər bir xanımın 
arzusudur. Amma təəssüf ki bu arzusudur. Amma təəssüf ki bu 
müqəddəs arzu həmişə reallığa müqəddəs arzu həmişə reallığa 
çevrilmir.     çevrilmir.       

Bu barədə öz fikirlərini “Tə-
bib” qəzeti ilə bölüşən ATU-nun 
I Mamalıq-ginekologiya kafed-
rasının dosenti, mama-gine-
koloq Natəvan Axundovanın 
sözlərinə görə, qadının ana 
ola bilməməsinin əsas səbəb-
lərindən biri də ümidsizliyə 
qapılmasıdır: “Bəzən pasiyent-
lər bizə ümidsiz vəziyyətdə 
müraciət edərək heç zaman 
ana ola bilməyəcəklərini, yu-
murtalıqlarının vəziyyətinin çox 
aşağı olduğunu deyirlər. Ancaq 
mən həmişə deyirəm ki, insan 

ümidsizliyə qapılmamalıdır. O 
həmişə işığa doğru getməli, 
ana olmaq arzusundan asanlıq-
la əl çəkməməlidir. Ən azından, 
doğru mütəxəssis seçimi çox 
vacibdır. Çünki təsadüfi müa-
yinələr, sistemsiz, alqoritmsiz 
müalicələr hər zaman uğursuz-
luğa gətirib çıxarır. İlk növbədə 
səbəbi düzgün tapmaq lazım-
dır. Yəni məqsədimiz yalnız 
yumurtalığın fəaliyyətini artır-
maq, iltihabi prosesi müalicə 
etmək deyil. Səbəbi tapandan 
sonra uğurlu nəticə əldə etmək 
mümkündür”. 

N.Axundova bildirib ki, bu 
yaxınlarda pasiyent X.Rzayeva 
da bizə müraciət edəndə ümi-
dsiz vəziyyətdə idi, əlində bir 
neçə analizin cavabı, boruların 
rentgen şəkli vardı: “Mən elə 
boruların yoxlanma şəklinə 
görə nələri diqqətdə saxlamaq 

və hansı istiqamətdə hərəkət 
etmək lazım olduğunu müəy-
yən etdim. İlk addımımız doğru 
oldu və müalicəyə başladıq. 
Müalicə müddətində əlavə 
müayinələr aparıldı, hormonal 
fon yoxlanıldı. Həm boru-pe-
ritoneal, həm də endokrinoloji 
faktor səbəbindən yaranan 
problemi aradan götürdük. 
Eyni zamanda həyat yoldaşın-
da şəkərin səviyyəsi yuxarı 
olduğuna görə, o da endokrino-
loq tərəfindən müalicə olundu. 
Çəkinin azaldılması və spesifik 
müalicənin aparılması uğurla 
nəticələndi, pasiyentimiz ha-
milə qaldı”.

Ümumiyyətlə, yaşı 35-dən 
yuxarı olan, xüsusilə də induk-
siya ilə hamilə qalan xanım-
larda hamiləliyin ağır keçdiyini 
söyləyən mama-ginekoloq qeyd 
edib ki, hamiləlik zamanı ən 

ağır patologiyadan biri arterial 
təzyiqin yüksəlməsi, yəni zülal 
ifrazı ilə müşahidə olunan pato-
logiyanın yaranmasıdır: “Pasi-
yentimizdə bu riski hamiləliyin 
ikinci trimestrinin sonundan 
hiss etməyə başladıq. Baxma-
yaraq ki, uşaqlıq boynu serklyaj 
olunmuşdu, tikiş qoyulmuşdu. 
Biz bu hamiləliyi çox çətinliklə 
34 həftəyə çatdırdıq. Dölün 
ağciyərinə görə profilaktik təd-
birlərimizi apararaq hamiləliyi 
vaxtında yekunlaşdırdıq. Uşaq-

lardan biri neonatal şöbədə 
qısa müddətli müalicə alsa da, 
o birisinə heç bir reanimasiya 
tədbiri görülmədi, hər iki körpə 
evə yazıldı. Hal-hazırda ana və 
övladları sağlamdır”.

Ailənin sevincində xüsusi 
payı olan həkim, analıq hissi 
yaşamaq istəyən bütün qa-
dınlara vaxtında mütəxəssisə 
müraciət etməyi və heç vaxt 
ümidlərini itirməməyi məsləhət 
görür. 

M.ƏLƏKBƏRLİ

Mama-ginekoloq Natəvan Axundova: Təsadüfi müayinələr, Mama-ginekoloq Natəvan Axundova: Təsadüfi müayinələr, 
sistemsiz müalicələr uğursuzluğa gətirib çıxarırsistemsiz müalicələr uğursuzluğa gətirib çıxarır

Ana olmaq istəyən qadın heç 
vaxt ümidini itirməməlidir

TƏBİBTƏBİB

“Təsadüfi deyil ki, Azərbay-
canda akademik Mirqasımov 
tərəfindən XX əsrin əvvəllərində 
urologiya üzrə yazılmış ilk elmi 
əsər də böyrək daşına həsr edil-
mişdi. Bu problem indi də aktual 
olaraq qalır. Uroloji stasionarlar-
da müalicə alanların təxminən 
40-50 faizi sidik daşı xəstəliyi 
ilə bağlı müraciət edənlərdir. 
Bunların içərisində həm böyrə-
yində, həm də sidik axarında və 
sidik kisəsində daş olan xəstələr 
daha çoxdur”. 

ATU-nun Tədris Cərrahiyyə 
Klinikasında bu qrup xəstələ-
rin qəbulu üçün hər cür şərait 
yaradıldığını deyən R.Nağıyev 
qeyd edib ki, burada bütün növ 
rentgenoloji avadanlıq, kompü-
ter, maqnit-rezonans tomoqrafi-
yası mövcuddur. Eyni zamanda 
yüksək səviyyəli mütəxəssislər 
çalışır. Ona gərə də xəstələrin 
müayinə və müalicəsini ən müa-
sir üsullarla, Avropa standartla-
rına uyğun aparmaq mümkün-
dür: “Kafedramız bu sahədə ən 
aparıcı qüvvələrdəndir. Kifayət 
qədər təcrübəmiz var. Həmin 
xəstəliklərə dair bir neçə dərs-

lik yazılıb. Endoskopik müalicə 
üsulları ilə bağlı mütəmadi ola-
raq tələbələrimizə və rezidentlə-
rimizə seminarlar, nəzəri dərslər 
keçirik, gələcəkdə praktiki kurs-
ların təşkilini də nəzərdə tutmu-
şuq”.

R.Nağıyev onu da diqqətə 
çatdırıb ki, bizim pasiyentlər ilk 
növbədə konservativ müalicəyə 
üstünlük verirlər, əməliyyat olun-
maq istəyənlər azdır: “Amma 
daş xəstəliklərində konservativ 
müalicənin faydası çox olmur. 
Əgər yuxarı və aşağı sidik yol-
larında tıxanıqlıq törətməyən, 
böyrəkdə hidronefroz dediyi-
miz genişlənmə yaratmayan, 
10-15 mm-ə qədər ölçüdə olan, 
həmçinin sıxlığı da çox olma-
yan daşlar varsa, müxtəlif bitki 
və kimyəvi tərkibli dərmanlarla 
bir neçə ay ərzində konservativ 
müalicə uğurla nəticələnə bilər. 
Sidik yollarında daşın olduğu 
digər bütün hallarda isə cərrahi 
müdaxilə mütləqdir. Çünki daşın 
sidik yollarında olması xroniki 
infeksiyaya şərait yaradır. Xü-
susilə tıxanıqlıq yaradan daş-
lar böyrəyin funksiyasına qısa 
müddətdə ciddi zərər verir, hətta 
böyrəyin itirilməsinə qədər gə-

tirib çıxarır. Bu 
gün qabaqcıl 
Avropa ölkələ-
rində, Amerika-
da daş xəstəli-
yinin 98 faizinin 
müalicəsi en-
doskopik üsulla 
aparılır, yalnız 
2 faiz hallar-
da açıq cərra-
hi müdaxilələr 
həyata keçirilir. 
Ölkəmizdə əv-
vəllər daha çox 
açıq cərrahiy-
yəyə üstünlük 
verilirdisə, artıq son 10-15 ildə 
səhiyyənin aktiv inkişafı, tibbi 
təchizatın güclənməsi, xaricdə 
təhsil almış mütəxəssislərimizin 
Azərbaycana dönüşü sayəsində 
bu faiz nisbəti kəskin dəyişməyə 
başladı. Dəqiq statistik məlu-
mat olmasa da, əminliklə deyə 
bilərəm ki, indi Azərbaycanda 
bu xəstəliklərin 80 faizə yaxını 
qapalı üsullarla müalicə olunur”.

Müsahibimizin sözlərinə görə, 
böyrək daşı xəstəliyində düzgün 
aparılmış diaqnostika və müali-

cə ilə yanaşı, ən 
vacib məqam-
lardan bir i də 
bu xəstə l iy in 
profilaktikasıdır. 
Birinci profilak-
tik tədbir maye 
qəbulunun ar-
tırılmasıdır. Su 
qəbulunun həc-
mi sutka ərzin-
də 1.5-2 litrdən 
az olmamalıdır. 
Qeyri-aktiv hə-
yat tərzi, zərərli 
vərdiş lər,  a l -

koqoldan istifadə, piylənmə, 
artıq çəki metabolizm sindro-
munun əsas göstəriciləri və daş 
xəstəliyinin əmələ gəlməsində 
risk faktorlarıdır. Belə halların 
qarşısını vaxtında almaq da 
profilaktik tədbirlər sırasında 
xüsusi yer tutur. Bundan əlavə, 
daşın tərkibinə diqqət yetirilmə-
lidir: “Unutmamalıyıq ki, mad-
dələr mübadiləsinin pozulması 
səbəbindən böyrəkdə və sidik 
yollarında daşın əmələ gəlməsi 
ümumi bir problemdir. Təbii ki, 
genetik, geoqrafik və qida ami-
linin rolu da danılmazdır. Şimal 
bölgələrində sidik daşı xəstə-
liyinə rastgəlmə tezliyi daha 
çoxdur. Bu da böyük ehtimalla 
oradakı suyun tərkibi ilə bağlıdır. 
Biz öz klinik praktikamızda xaric 
olunmuş daşların spektral anali-
zini tövsiyə edirik ki, kimyəvi tər-
kibi müəyyənləşdirilsin. Xəstəyə 
də kimyəvi tərkibə uyğun pəhriz-
lər məsləhət görürük”. 

Endemik ocaqda yerləşdiyimiz 
üçün ultrasəs müayinəsi zamanı 
körpə uşaqların böyrəklərində 
də xırda duzların aşkar olun-
duğunu söyləyən mütəxəssisin 
fikrincə, böyrək sancısı insan 
orqanizmində ən kəskin ağrıdır 

və xüsusi bir profilaktikası yox-
dur. Əsas məsləhət insanların 
ildə ən azı iki dəfə ultrasəs müa-
yinəsindən keçməsidir. Müayinə 
zamanı xırda daş, iri duz kris-
talı aşkar olunduqda, müalicə 

vaxtında aparılarsa, o daş gəlib 
sidik axarına düşməz və kəskin 
sancı da verməz. 

Professor R.Nağıyev ağrısız 
simptomların isə ən mürəkkəb 
qrup daşlara aid olduğunu vur-
ğulayıb. Həmin qrupa aid olan 
mərcanvari daşların böyüyərək 
böyrəyin bütün strukturunu 
əhatə etdiyini, kəskin deyil, da-
vamlı küt ağrılar verdiyini bildi-
rib: “Bəzən xəstələr bizə müra-
ciət edəndə 7-8 sm-lik daşlar 
aşkarlanır. O daşların cərrahi 
yolla çıxarılması riskli, qanaxma 
ehtimalı yüksəkdir. Amerikada, 
Avropada belə hallara nadir hal-
larda rast gəlinir. Bizim xəstələr 
həkimə son mərhələdə müraciət 
etdiyindən, mərcanvari daşlar-
la tez-tez rastlaşırıq. Bu proses 
ikitərəfli olarsa, artıq o xəstəyə 
kömək etmək də çətinləşir, xro-
niki böyrək çatışmazlığı riski ar-
tır. Əsas tövsiyəmiz odur ki, hər 
kəs, xüsusilə də nəslində daş 
xəstəliyi olan insanlar mütəma-
di qaydada müayinədən keçsin”. 

Onkoloji xəstəliklərin ilbəil ar-
tımı fonunda böyrək şişi və si-
dik kisəsi şişi olan xəstələrlə də 
tez-tez rastlaşdıqlarını bildirən 
həkim-uroloq, həmin şəxslərin 
təxminən 50 faizində heç bir 
simptomun baş vermədiyinə, 
yəni xəstəliyin digər müayinələr 
zamanı təsadüfən aşkarlan-
masına, lakin sidik kisəsinin 
törəmələrinin kiçik ölçülü olsa 
belə, ciddi şikayətlər yaratdığı-
na diqqət çəkib. Belə ki, sidiyə 
gedən zaman ağrı, sidik ifraza-
tı zamanı qan müşahidə edilir. 
Müalicənin effektivliyi xəstənin 
həkimə vaxtında müraciət etmə-
sindən asılıdır. Xəstə ilkin mər-
hələlərdə müraciət etdikdə, həm 
cərrahi əməliyyatın həcmi kiçik, 
həm də şişin yayılma ehtimalı az 
olur. Xəstəliyin son mərhələlə-
rində isə böyrək şişi və yaxud 
sidik kisəsinin şişi ətraf orqanla-
ra – düz bağırsaq, prostat vəzi, 
qadınlarda uşaqlığa sirayət edə, 
ağciyərlərdə, sümüklərdə me-
tastaz yarada bilər. 

Ümumiyyətlə, təkcə böyrək və 
sidik kisəsi şişlərinin deyil, bü-
tün uroloji xəstəliklərin müayinə 
və müalicəsində erkən müraciət 
çox önəmlidir.

A.KAMRANOĞLU

Dünyanın aparıcı dövlətləri-
nin ikili yanaşması müharibə-
nin sülh yolu ilə həll olunma-
sına imkan vermədi. Ancaq 
otuz ilə yaxın bir müddətdə 
respublikamızın iqtisadi gücü-
nün günü-gündən artması or-
dumuzun da müasir tələblərə 
uyğun silahlarla təchiz olun-
masını sürətləndirdi, hərbi 
qüdrətimiz daha da yüksəldi.

Dəfələrlə düşmən təxribat-
larının qarşısını alan Azər-
baycan Silahlı Qüvvələrinin 
səbr kasası artıq dolurdu. 
Nəhayət, 2020-ci il sentyabr 
ayının 27-də törədilən təxri-
bata cavab olaraq ordumuz 
Ali Baş Komandanın əmri 
ilə vətən torpaqlarının azad 
olunması əməliyyatına başla-
dı. Bütün xalq bir yumruq kimi 
birləşdi. Qüdrətli ordumuz 
erməni qüvvələrinə sarsıdıcı 
zərbələr endirərək işğal al-
tındakı torpaqlarımızı 44 gün 
ərzində azad etdi. 

Çox təəs süf ki, mü ha ri bə it-
ki siz ol ma dı və bu qə lə bə 3 
mi nə dək şə hid, 10 mi nə dək 
qa zi nin qa nı ba ha sı na ba şa 
gəl di. Qaf qa zın mu si qi be şi-
yi sa yı lan Şu şa azad olun du, 
xal qı mız azad nə fəs al ma ğa 
baş la dı. Bu qə lə bə nin qa za-
nıl ma sın da da tibb iş çi lə ri nin 
xid mət lə ri bö yük ol du. İs tər 
ön cəb hə də, is tər sə də ar xa 
cəb hə də ya ra lı la ra yük sək 
sə viy yə də tib bi xid mət gös-
tə ril mə si sa yə sin də yüz lər lə 
qa zi hə ya ta qa yıt dı. Mü ha ri-
bə za ma nı Azər bay can Tibb 
Uni ver si te ti nin yük sək ix ti-
sas lı cər rah la rı, anes ti zioloq-
reani ma to loq la rı, ney ro cər-
rah la rı xü su si fə da kar lıq la 
ça lış dı lar. Ya ra lı la rın 70%-
də aşa ğı ət raf ya ra lan ma la rı 
(mi na və qəl pə ya ra lan ma la rı 
qa rı şıq), 15%-də od lu si lah 
ya ra lan ma la rı (aşa ğı və yu-
xa rı ət raf lar, çi yin qur şa ğı, 
bud-ça naq, bel-oma), 5%-də 
döş qə fə si, qa rın boş lu ğu or-
qan la rı, 10 %-də mi na zə də-
lən mə lə ri (qa rı şıq na hi yə lər) 
ol muş du. Mü ha ri bə dən son-
ra res pub li ka mı zın ən apa rı-
cı kli ni ka la rın da, o cüm lə dən 
uni ver si te ti mi zin Təd ris Te ra-
pev tik Kli ni ka sın da qa zi lə rin 
müali cə və reabi li ta si ya la-

rı da vam et di ril di. Uni ver si-
tet rəh bər li yi qa zi lə rə xü su si 
qay ğı gös tə rə rək, daim on lar-
la ma raq la nır dı. Nev ro lo gi ya 
ka fed ra sı nın as sis tent lə ri Di-
la rə Xə li lo va və Nu ran Əmə-
nul la yev qa zi lə ri mi zin müali-
cə sin də xü su si fə da kar lıq la 
ça lış dı lar. Pe ri fe rik si nir lə rin 
zə də lən mə lə ri olan dö yüş-
çü lə rə elekt ro ney ro mioq ra fi-
ya müayi nə si ni isə pro fes sor 
Sə da qət Hü sey no va apa rır-
dı. Zə ru rət ya ra nan za man 
cər rah, psi xiatr, ney ro cər rah, 
trav ma to loq və  psi xo loq la da 
məs lə hət ləş mə lər təş kil edi-
lir di.

Fi ziote ra pi ya və tib bi reabi-
li ta si ya ka bi ne tin də tibb ba cı-
la rı İra də İs la mo va və Gül xa-
nım Əli ye va qa zi lə rə xü su si 
diq qət, ana-ba cı qay ğı sı ilə 
ya na şır dı lar. Elekt ros ti mul ya-
si ya, dar son va li za si ya, maq-
ni to te ra pi ya, ult ra səs, pa ra fin, 
ma saj, naf ta lan, bə dən tər bi-
yə si müali cə lə ri tət biq edil di 
və reabi li ta si ya nın elə ilk gün-
lə rin də müali cə vi eff ekt alın-
dı. De mək olar ki, 5 və 6-cı 
pro se dur dan son ra qa zi lər də 
olan yu xu poz ğun lu ğu, baş və 
əzə lə ağ rı la rı tam keç di. Apa-
rı lan söh bət lər qor xu və hə-
yə can his si ni tez bir za man da 
yox et di. Zə də lən miş si nir lər 
bər pa olun duq ca, ət rafl ar da 
hə rə kə tin həc mi art dı, əzə lə-
lər də qan döv ra nı yax şı laş-
dı ğın dan qi da lan ma bər pa 
olun du, əsa və qol tuq ağac-
la rın dan im ti na edən xəs tə lə-
rin hə yat key fiy yə ti yük səl di. 
Qeyd edim ki, Şu şa nın azad 
olun ma sın da xü su si fə da kar-
lıq, igid lik gös tər miş xü su si 
tə yi nat lı əs gər və za bit lə ri-
miz də ki dö züm və də ya nə tə 
hey ran ol ma maq müm kün 
de yil di. On lar öz dav ra nış la rı 
və hə rə kət lə ri lə di gər qa zi lə-
ri mi zə san ki xəs tə lik lə ne cə 
mü ba ri zə apar maq nü mu nə si 
gös tə rir di lər. 

Kol lek ti vi miz üçün çox xoş 
və fə rəh li hal dır ki, qa zi lə rin 
bir qis mi nin müali cə-reabi li-
ta si ya sın da az da ol sa bi zim 
də xid mət lə ri miz var. Bu gün 
də eh ti yac ol duq da, qa zi lə-
ri miz la zı mi tib bi xid mət lər lə 
ən yük sək sə viy yə də tə min 
edi lir.

Paşa MEHDİYEV,
Fizioterapiya və tibbi reabilita-

siya kafedrasının müdiri, dosent 

Keçən əsrin 80-ci illərinin 
sonu, 90-cı illərinin əvvəllə-
rində Ermənistan ordusu rus 
silahlı qüvvələrinin hərbi yar-
dımı ilə Azərbaycanın tarixi 
torpaqlarına hərbi təcavüz 
edərək, 20 faizədək ərazimi-
zi işğal etdi və 1 milyondan 
artıq vətəndaşımız öz doğma 
yurd-yuvalarından məcburi 
köçkün düşdü. Azərbaycan 
torpaqlarının qeyd-şərtsiz 
boşaldılması haqqında BMT 
TŞ-nin 4 qətnaməsinə, ATƏT-
in sülh yaratmaq yönündə 
bütün cəhdlərinə məhəl 
qoymayan erməni vandalla-
rı işğal etdikləri ərazilərdə 
bütün evləri, ictimai binaları, 
tarixi abidələri, hətta məscid-
ləri yerlə-yeksan etdilər. 

Vətən müharibəsində 
qazilərin tibbi reabilitasiyası

Professor Rauf Nağıyev: Gec mərhələlərdə xəstəyə kömək etmək çətinləşir, 
xroniki böyrək çatışmazlığı riski artır

Bütün dünyada geniş yayılmış uroloji xəstəliklərdən biri 
sidik daşı (urolitiaz) xəstəliyidir. Bu barədə “Təbib” qəzetinə 
danışan ATU-nun Urologiya kafedrasının müdiri, professor 
Rauf Nağıyev bildirib ki, Qafqaz, o cümlədən Azərbaycan dün-
yada sidik daşı xəstəliyinin endemik ocaqlarından biri hesab 
olunur: 

Böyrək sancısı insan orqanizmində ən kəskin ağrıdır 

TƏBİBTƏBİB

İlk kitabxanalar eramızdan əvvəl yaradılıb. Ən qədim 
kitabxanalardan biri Assur hökmdarı tərəfindən yara-
dılmış kitabxana idi. Misirdə eramızdan öncə mövcud 
olmuş İskəndəriyyə kitabxanası isə dövrünün ən böyük 
kitabxanası idi. 

Azərbaycanda da kitabxanaların çox qədim tarixi var. 
Belə ki, bəşər tarixinin ən qədim yazı abidələrindən 
biri, qədim dünya ədəbiyyatının ən zəngin, ən qiymətli 
incisi olan “Avesta”nın qədim Azərbaycan dövləti Midi-
yada yaranması Azərbaycan mədəniyyətinin, tarixinin 
çox zəngin bir keçmişə malik olmasından xəbər verir. 
Artıq o dövrdə Azərbaycanda kitabxanalar var idi.  XIII 
əsrdə böyük Azərbaycan alimi Nəsirəddin Tusinin rəh-
bərliyi altında  Marağa rəsədxanası təsis edildikdən 
sonra (1259-1261) onun nəzdində çox böyük və zəngin 
elmi fondu olan kitabxana yaradılmışdı. Kitabxananın 
yaradılması işinə rəhbərliyi Nəsirəddin Tusi şəxsən 
həyata keçirmiş və kitabxanaya diqqət və qayğısını 
əsirgəməmişdi.

Kitabxana işinin inkişafı haqqında ilk dövlət fərmanı 
Şah İsmayıl Xətai tərəfindən 1522-ci ildə imzalanıb. 
Onun tərəfindən çox zəngin fondu olan Təbriz Saray 
Kitabxanası yaradılmışdı.

XXI əsr informasiya texnologiyalarının inkişafı və 
texniki tərəqqi əsridir. Müxtəlif növlü və məzmunlu 
sənədləri özündə cəmləşdirərək, onları mühafizə edən 
elektron informasiya daşıyıcılarının hazırlanması, sis-
temləşdirilməsi, mühafizəsi və şəbəkə rejimində uzaq 
məsafədən istifadəsi indi artıq əlçatandır. Elektron 
kitabxanalar hər zaman xidmət göstərən informasi-
ya sistemləridir və dünyanın istənilən yerində olan 
kitabxana fondunun oxucuların üzünə açıq olması 
deməkdir. Bu istiqamətdə doğma universitetimizdə 
də böyük işlər görülür. Rektorumuz, professor Gəray 
Gəraybəyli başda olmaqla, universitet rəhbərliyinin 
diqqət və qayğısı sayəsində kitabxanamız ən müasir 
informasiya texnologiyaları ilə təchiz edilib və bu sahə-
də ən son tələblərə cavab verən İRBİS-64 avtomatlaş-
dırılmış kitabxana-informasiya sistemi (AKİS) ilə təmin 
olunub. Bu sistem imkan verir ki, biz öz zəngin kitab 
fondumuzu, həmçinin alimlərimizin elmi fəaliyyətləri-
nin nəticəsi olan kitab və jurnalları, məqalələri dünya 
istifadəçilərinə təqdim edək və eyni zamanda dünya 
kitabxanalarının zəngin kitab fondundan müəllim və 
tələbələrimizin istifadə etməsinə şərait yaradaq.

Universitetimizin kitabxanası olduqca zəngin fonda 
malikdir. Burada hətta 19-cu əsrin əvvəllərinə aid olan 
və təbabətin müxtəlif sahələrini əhatə edən unikal 
kitablar qorunub saxlanmaqdadır. Hazırda bu zən-
gin fondun elektron kataloqunun yaradılması işi çox 
ciddi şəkildə davam etdirilir. Artıq tibbi ədəbiyyatın 
çox böyük bir hissəsi: 27.431 adda Azərbaycan, türk, 
rus, ingilis dillərində olan kitablar elektron kataloqa 
daxil edilib. Həmçinin 34.590 jurnal və 21.134 qəzet 
məqaləsi də burada öz əksini tapıb.

Çox dəyərli müəllim və tələbələrimizə üzümüzü tuta-
raq demək istəyirik ki, kitabxanamızda qorunub saxla-
nılan, artıq kitabxananın “Qızıl fondu” sayılan və elekt-
ron kataloqda öz əksini tapan qədim tibb kitablarından 
bir neçəsini sizə təqdim edirik. Bu kitablar minlərlədir 
və təbabətin demək olar ki, bütün sahələrini əhatə 
edir. Buyurun, tanış olun və kitabxanamıza gələrək 
onlardan faydalanın.

Ziyafət EMİNOVA, 
Əsaslı kitabxananın direktoru,

Gülarə QARAYEVA, 
Elmi kitabişləmə və kataloqlaşdırma şöbəsinin 

müdiri

“Hemoqlobin və hemotok-
rit səviyyəsinin normadan 
aşağı olması qanazlığı kimi 
bildiyimiz anemiya halıdır. 
Hemoqlobin qanda oksigen 
daşımaq funksiyasını yerinə 
yetirən, qırmızı qan hücey-
rəsi adlanan eritrositin əsas 
hissəsidir. Yetərincə qırmızı 
qan hüceyrəsinin sintezlən-
məməsi, qanama nəticəsin-
də Hg itkisi, hemolitik ane-
miyalarda eritrosit ömrünün 
qısa olması, bəzi mikroele-
ment və vitamin çatışmazlığı 
nəticəsində yaranan anemi-
yalar qanazlığının əsas sə-
bəblərindəndir” – ATU-nun 
Tədris Terapevtik Klinikası-
nın Hemotologiya şöbəsinin 
müdiri, I Daxili xəstəliklər 
kafedrasının əməkdaşı Şəh-
la Şabanova bildirir. 

Onun sözlər inə görə, 
dünyada, eləcə də Azər-
baycanda qanazlığının ən 
böyük səbəbi dəmir azlığı-
dır. Bu bütün qanazlığının 

təxminən 75%-ni təşkil edir. 
Adət görən gənc qadınlarda 
dəmir azlığının əsas səbə-
bi hər ay tsikl müddətində 

qanla birgə itirilən 
dəmirdir. Hamiləlik, 
südəmər, pubertat 
dövrlərdə dəmir 
istifadəsinin yük-
səlməsi də qanaz-
lığına səbəb ola 
bilir. Kişi cinsində 
izlənilən dəmir ça-
tışmazlığında ilk 
olaraq ağla mə-
də-bağırsaq qana-
maları gəlməlidir. 
Belə ki, bəzən bə-
sit dəmir çatışmaz-
lığı mədə-bağırsaq 
sisteminin bədxas-
səli xəstəliyinin ilkin əlamə-
ti ola bilir: “Bundan başqa, 
vitamin B12, fol turşusu ça-
tışmazlığında megaloblas-
tik anemiyaya rast gəlinir. 
Qırmızı ətin az istifadəsi 
vitamin B12, dəmir azlığına, 
tərəvəzin məhdud istifadəsi 
fol azlığına səbəb ola bilir. 
Həmçinin anadangəlmə qa-
nazlıqları olan talassemiya, 

oraqhüceyrəli anemiyalar 
ölkəmizdə çox yayılıb. İrsi 
qanazlığı olan talassemiya 
üçün ölkəmiz endemik zona 

sayılır. Talassemiyanın ağır-
lıq dərəcəsinə görə əsasən 
3 növü var. Ağır forma - 
Mayor Talassemiya, ara 
- Talassemiya İntermedia, 
yüngül forma - Talassemiya 
Minor (talassemiya əlamə-
tini daşımaq) olaraq tanınır. 
Son illər nikah öncəsi talas-
semiya skrininqi aparılır ki, 
bu da talassemiyalı xəstələ-
rin çoxalmasının qarşısını 
alır”. 

Halsızlıq, tez yorulma, 
təngnəfəslik, baş dönmə-
si, ürək ritminin pozulması, 
yüksək nəbz, yuxuya me-
yillilik, saç tökülmə və bir 
çox ümumi şikayətlərin qa-
nazlığının əsas əlamətləri 
olduğunu söyləyən müsahi-
bimiz qeyd edir ki, ildə 1-2 
dəfə qanın kontrol məqsədli 
ümumi analizinə baxılmalı, 
mümkün qan azlığı vaxtın-
da aşkarlanmalı, müalicəsi 
aparılmalıdır. Əsasən yeni-
yetmə və gənc qadınlarda 

aylıq dönəmə bağlı qan az-
lığı dərinləşə bilər. Qan az-
lığının verə biləcək şikayət 
yelpazəsi çox genişdir. 
Belə ki, bəzən təngnəfəs-

lik, bəzən ürəkdöyünmənin 
yüksəlməsi, bəzən isə saç-
tökülmə və ya dırnaq qırıl-
ması kimi şikayətlərlə özünü 
göstərir.

Qan azlığının fəsadların-
dan danışan həkim xatırla-
dıb ki, qırmızı qan hücey-
rələri orqanizmdə oksigen 
daşımaq funksiyasına sa-
hibdir, anemiya   zamanı 
toxumalara yetərli oksigen 
təminatı pozulur və bu sə-
bəbdən də daxili orqanlar-
da, əzələlərdə funksional 
pozğunluq yarana bilir. 
Dərin qan azlıqları zama-
nı (Hg-7 g/dl aşağı) beyin, 
ürək, böyrək toxumasının 
zədələnməsi orqan disfunk-
siyasına gətirib çıxarır.

Qanazlığının onlar la 
müxtəlif səbəbi olduğunu 
bildirən Ş.Şabanovanın 
fikrincə, anemiyanın ilkin 
müalicəsi altda yatan səbə-
bin araşdırılmasıdır: “Çünki 
anemiya bir xəstəlik deyil, 
şikayət və əlamətlər toplusu-
dur. Sümük iliyi və ya xronik 
xəstəliklər, onkoloji xəstəlik-
lər, irsi və ya qazanılmış he-
moliz (qan parçalanması) də 
qanazlığının səbəblərindən 
hesab olunur. Ancaq gündə-
lik həyatımızda qanazlığının 
ən çox rast gəlinən növü 
dəmir defisitli anemiyadır ki, 
profilaktik olaraq qırmızı ət, 
meyvə-tərəvəz qidalanması 
məsləhət görülür. Bu qədər 
müxtəliflik göstərən anemi-
yaların müalicəsi həkim-he-
matoloq nəzarəti olmadan 
aparılmamalıdır”.

Odur yol göstərən uca zirvəyə,
Gözündə hər kitab dönüb məbədə.
Müqəddəs əməli bənzər Kəbəyə,
Çox zaman qalsa da adı kölgədə.

Sağlamlığımızla bağlı problem yarananda, “qanını yoxlatdır”, “qan analizi ver”, 
“bəlkə qanın azdır?” kimi ifadələri tez-tez eşidirik. Qanın insan orqanizmi üçün 
müstəsna əhəmiyyətini tibbi savadı olmayanlar da yaxşı bilir. Bəs tibbi nöqte-
yi-nəzərdən qanazlığı nədir? Bu haqda mütəxəssislər nə deyir?

Qanazlığının ən böyük səbəbi 
dəmir çatışmazlığıdır 

Sonra rezidentin kuratoru, 
klinikanın Uşaq xəstəliyi şöbəsinin 

müdiri, assistent Qoşqar İsmayılov 
mövzu ilə bağlı fikirlərini səsləndirib 
və sözü A.Quluzadəyə verib. 
Məruzəçi çıxışında qızılcanın 
səbəbləri, simptomları, qorunma 
yolları və evdə müalicə üsullarını 
ətraflı təhlil edərək söyləyib 
ki, o, virus mənşəli, kəskin 
antroponoz infeksion xəstəlikdir: 
“Paramiksovirusların morbiliviruslar 
cinsinə məxsus RNT tərkibli virus 
tərəfindən törədilir. Bu virus hava və 
damcı yolu ilə keçərək bir yaşdan 
beş yaşadək uşaqlarda inkişaf edir. 
Qızılcanı adətən yaşlı insanlar daha 
ağır keçirir. Həmçinin anadan keçən 
passiv immunitetlə əlaqədar üç aya 
qədər uşaqlarda qızılca baş vermir.

Bu virus dörd mərhələ - 
inkubasiya, prodromal, səpkilər və 
rekonvalessensiya dövrlərinə ayırd 
edilir. Rubeola virusu tərəfindən 
yaradılan qızılca, əsasən hava-
damcı yolu ilə yayılır və dəri 
ləkələri, hərarət, limfa düyünlərinin 
şişməsi kimi əlamətlərlə xarakterizə 
olunur. Koplik ləkələri qızılca üçün 
patoqnomikdir, filatov, ağızda, 

yanağın selikli qişasında, alt kiçik azı 
dişləri n m bərabərliyində adətən bir-
biriləri ilə birləşməyən ağımtıl rəngdə 
ləkələr meydana çıxır. 

Ağırlaşmalara gəldikdə isə, 
nekrotik və ya irinli-nekrotik 
panbronxit, peribronxial ocaqlı 
pnevmoniya, kəskin qızılca ensefaliti, 
kataral-nekrotik, fibrinoz xoralı kolit, 
sepsis, nekrotik tonzillit, otit baş verə 
bilər”.

Sonra Rezidentura və magistratura 
şöbəsinin müdir müavini, assistent 
Namiq Xəlilov mövzuya dair çıxış 
edərək vurğulayıb ki, qızılca xüsusilə 
uşaqlar arasında yayılan, lakin 
böyüklərdə də rast gəlinə bilən 
yoluxucu xəstəlikdir. Xəstəlik, adətən 
xəfif keçsə də, hamilə qadınlarda 
doğulacaq körpəyə ciddi təsir 
edə bilər. Çıxışlarda qeyd olunub 
ki, qızılcadan qorunmaq üçün ən 
mühüm addım peyvənd olunmaqdır.

Sonda məruzəçi iştirakçıların 
mövzu ilə bağlı suallarını 
cavablandırıb. Tədbirdə klinikanın 
rezidentləri və tələbələr iştirak 
ediblər. 

Rezident qızılca xəstəliyi haqda məruzə oxuyub 

ATU-nun Tədris Terapevtik Klini-
kası Rezidentura və magistratura 
şöbəsi ilə birgə növbəti seminar 
keçirib. İştirakçıları salamlayan 
klinikanın baş həkimi Fəridə 
Hacıyeva seminarın qızılca xəstə-
liyınə həsr olunduğunu bildirib və 
məruzəçini - pediatr ixtisası üzrə 
təhsil alan III kurs rezident Aytac 
Quluzadəni təqdim edib. 

Əsaslı kitabxana qədim tibb kitablarını 
elektron kataloqa daxil edib

Əlamətləri isə çoxdur: halsızlıq və təngnəfəslikdən 
tutmuş, yüksək nəbz və saç tökülməsinədək

ATU-nun Tələbə Həmkarlar İttifaqı 
Komitəsi ilə razılaşdırılmış əsasnaməyə 
uyğun olaraq “Təbib” idman klubunun 
təşkilatçılığı ilə futzal yarışları keçirilib. 

Yarışların baş tutması üçün fakültə de-
kanlıqlarından hər komandanın tərkibində 8 
tələbə olmaqla 12 komandanın sifarişi təqdim 
edilib. Futzal üzrə bölmənin məşqçi-müəllimi 
Şükür Bayramov tərəfindən komandaların 
kapitanları yarışların keçirilmə qaydaları ilə 
ətraflı tanış edilib və turnir cədvəli müəy-
yənləşdirilib. 3 həftə davam edən və dairəvi 
sistem üzrə keçirilən oyunlarda yarımfinal-
çılar müəyyənləşib. Dekabrın 9-da final 
oyunları keçirilib. Hərbi Tibb Məktəbinin I 
kurs kursantları (623F-2b komandası) bütün 
rəqiblərinə qalib gəlib. 623F-3a komandası 
ikinci, 623F-3b komandası isə üçüncü yerə 
layiq görülüb. 

Yarışların bağlanış mərasimində ATU-nun 
THİK sədri Qoşqar İsmayılov, Hərbi tibb fa-
kültəsinin zabitləri və “Təbib” idman klubunun 
sədri Qələndər Aslanov Ümummilli Lider 
Heydər Əliyevin ölkə idmanının inkişafındakı 
misilsiz xidmətlərindən, dövlətimizin idmana 
və idmançılara qayğısından danışıb və tələ-
bələri təbrik ediblər. Sonda qaliblər medal, 
diplom və kubokla təltif olunublar. Kursant 
Zamil Əliyev oyunlarda “Ən çox qol vuran 
oyunçu” kimi Fəxri diplomla təltif edilib.     

**** 
ATU-nun Tədris İdman Kompleksində Bakı 

Şəhər Gənclər və İdman İdarəsinin Nəsimi 
rayon sektoru və “Təbib” idman klubunun 
birgə təşkilatçılığı ilə Vətən müharibəsi şə-
hidlərinin xatirəsinə həsr olunmuş tələbələr 
arasında stolüstü tennis (qadınlar və kişilər) 
və voleybol (kişilər) idman növləri üzrə turnir 

baş tutub. Əvvəlcə şəhidlərimizin əziz xatirə-
si bir dəqiqəlik sükutla yad edilib.   

Stolüstü tennis yarışları bölmənin 
məşqçi-müəllimi Yaroslava Ağamalıyevanın 
rəhbərliyi ilə 11 qadın, 19 kişi olmaqla dairəvi 
sistemlə aparılıb. Turnirin sonunda qaliblər 
müəyyənləşib. Qadınlar arasında Paşazadə 
Hicran birinci, Məmmədova Sitarə ikinci, Bal-
kan Sena üçüncü yerə, kişilər arasında Barış 
Kaplan birinci, Cəfərli İsa ikinci, Balakişiyev 
Əli üçüncü yerə layiq görülüblər. 

Voleybol yarışları isə bölmənin məşq-
çi-müəllimi Şükür Bayramovun rəhbərliyi 
ilə 5 komandanın 30 voleybolçusu arasında 
keçirilib. Gərgin keçən oyunların sonunda 
II Müalicə-profilaktika fakültəsinin komandası 
birinci, Stomatologiya fakültəsinin komanda-
sı ikinci, I Müalicə-profilaktika fakültəsinin 
komandası üçüncü yerə layiq görülüb. 

Dekabrın 25-də yarışların bağlanış və 
qaliblərin təltifolunma mərasimi baş tutub. 
Çıxışlarda Vətən müharibəsində şücaət 
göstərmiş idmançı şəhidlərimizdən geniş 
bəhs olunub. Bakı şəhər Gənclər və İdman 
İdarəsinin Nəsimi rayon sektorunun müdiri 
Yusif Babanlı ATU-da tələbələr arasında tez-
tez yarışların təşkil olun-
masına görə İdarə adından 
universitet rəhbərliyinə 
təşəkkürünü bildirib. 

Sonda qaliblər diplom, 
medal və kubokları ilə təltif 
olunublar.  

****
Dekabrın 9-da ATU-nun 

“Təbib” idman klubunda 
əcnəbi tələbələrin şahmat 
turniri keçirilib. Turnir-

də universitetin müxtəlif fakültələrindən 
24 tələbə iştirak edib. Yarış şahmat-dama 
bölməsinin məşqçi-müəllimi Kübra Bacarani 
tərəfindən FİDE qaydalarına uyğun olaraq 
qarışıq (qızlar, oğlanlar bir yerdə) formada 
7 turdan ibarət keçirilib. 

7 oyundan sonra Stomatologiya fakültəsi-
nin I kurs tələbəsi Soheyi Mohammadi Azar 
7 xalla birinci, I Müalicə-profilaktika fakültə-
sinin V kurs tələbəsi Omar Baradeiya 5 
xalla ikinci, Stomatologiya fakültəsinin I kurs 
tələbəsi Mobin Pourmarjan Varjovi isə 4 xalla 
üçüncü yerin sahibi olub.

Yarışın bağlanış mərasimində “Təbib” 
idman klubunun sədri Qələndər Aslanov 
çıxış edərək əcnəbi tələbələrə ATU rəhbərliyi 
tərəfindən hər zaman diqqət və qayğı göstə-
rildiyini qeyd edib və belə yarışların tədris ili 
ərzində digər idman bölmələrində də davam 
etdiriləcəyini vurğulayıb.

Sonra əcnəbi tələbələrlə iş üzrə fəaliyyət 
göstərən “SƏS” təşkilatının sədri, rezident 
Vafa Mohamed çıxış edərək ATU-da onlar 
üçün yaradılmış şəraitə və diqqət-qayğıya 
görə universitet rəhbərliyinə tələbələr adın-
dan təşəkkürünü bildirib. 

Tələbələrimiz müxtəlif yarışlarda gücünü sınayıbTələbələrimiz müxtəlif yarışlarda gücünü sınayıb

Şahin Qənbər oğlu Bayramov 1963-cü 
il iyunun 26-da Qərbi Azərbaycanın Göy-
çə mahalının Basarkeçər rayonunun Nə-
rimanlı kəndində ziyalı ailəsində anadan 
olub. O, 1981-ci ildə kənd orta məktəbini 
bitirib və Azərbaycan Dövlət Universite-
tinin Fizika fakültəsinə daxil olub. 1986-
cı ildə universiteti fərqlənmə diplomu ilə 
bitirən Ş.Bayramov təyinatla Azərbaycan 
ET Əkinçilik İnstitutuna, 1987-ci ildə isə 
SSRİ EA Biofizika İnstitutuna staj keç-
məyə göndərilib. 1988-ci ildə bu institutda 
aspiranturaya daxil olaraq, 1991-ci ildə 
“biofizika” ixtisası üzrə bitirib. 1992-ci ildə 
“fizika-riyaziyyat elmləri namizədi” alimlik 
dərəcəsi alan Ş.Bayramov 1992-ci ildən 
taleyini Azərbaycan Tibb Universitetinə 
bağlayıb. 

Şahin müəllim Tibbi və bioloji fizika 
kafedrasında bu illər ərzində assistent, 
baş müəllim və dosent vəzifələrinədək 
yüksəlib. O, kafedrada müəllimlik fəaliy-
yəti ilə yanaşı, 2003-2009-cu illərdə Tib-
bi profilaktika, 2009-2011-ci illərdə isə I 
Müalicə-profilaktika fakültəsində dekan 
müavini vəzifəsində çalışıb. Ş.Bayramov 
2011-2019-cu illərdə universitetdə ilk dəfə 
elektron imtahan sisteminin yaradılmasın-
da bilavasitə iştirak edib, ATU-nun İmta-
han Mərkəzinin ilk direktoru olub. 2019-
cu ildə Tibbi və bioloji fizika kafedrasının 
müdiri vəzifəsinə seçilib və ömrünün son 
günlərinə qədər həmin vəzifəni icra edib. 
Azərbaycan Tibb Universitetinin tələbələri 
üçün bir dərslik, iki dərs vəsaiti və 56 elmi 
məqalənin müəllifidir. 

Şahin müəllim əmək fəaliyyəti dövründə 
universitetin ictimai-mədəni həyatında fəal 
iştirak edən, sağlam düşüncəli mövqeyi 
ilə daim örnək olan qabaqcıl müəllimləri-
mizdən idi. O, kafedraya rəhbərlik etdiyi 
dövrdə öz dürüstlüyü və peşəkarlığı ilə 
universitetimizin pedaqoji və tələbə kol-
lektivi arasında böyük hörmət və nüfuz 
qazanmışdı. 

Hər zaman səmimiyyəti və əməksevər-
liyi ilə seçilən istedadlı alim, bacarıqlı pe-
daqoq və gözəl ailə başçısı Şahin Bayra-
movun əziz xatirəsi doğmalarının və onu 
tanıyanların qəlbində əbədi yaşayacaq.

Allah rəhmət eləsin! 
ATU-nun rektorluğu və Tibbi və 

bioloji fizika kafedrasının əməkdaşları

ATU-nun kafedra müdiri vəfat edib
Azərbaycan Tibb Universitetinə ağır itki üz verib. Həyatının 30 ildən 

çoxunu elm-təhsilə, eləcə də onun idarəçiliyinə həsr edən ATU-nun Tibbi və 
bioloji fizika kafedrasının müdiri, dosent Şahin Bayramov dünyasını dəyişib. 

Kafedraların müdirləri:  
- Uşaq stomatologiyası kafedrası
- Bioloji kimya kafedrası
 Kafedraların professorları:  
- Uşaq stomatologiyası kafedrası - 1 yer (0,5 vahid)
- Bioloji kimya kafedrası - 1 yer (0,5 vahid)
- II Uşaq xəstəlikləri kafedrası - 1 yer (0,5 vahid)
Kafedraların dosentləri: 
- Nevrologiya kafedrası - 1 yer (0,5 vahid)
- Normal fiziologiya kafedrası  - 2 yer
- Bioloji kimya kafedrası - 1 yer 
- Bioloji kimya kafedrası - 1 yer (0,5 vahid)
- II Uşaq xəstəlikləri kafedrası - 1 yer 
- II Uşaq xəstəlikləri kafedrası - 1 yer (0,5 vahid)
- Tibbi-biologiya və genetika kafedrası - 1 yer (0,5 vahid)
- Allerqologiya və immunologiya kafedrası - 2 yer 
- Ağız və üz-çənə cərrahiyyəsi kafedrası - 1 yer
- Tibbi mikrobiologiya və immunologiya kafedrası - 1 yer

Kafedraların assistentləri: 
- I Mamalıq və ginekologiya kafedrası - 2 yer (0,5 vahid)
- Ailə təbabəti kafedrası - 1 yer
- I Uşaq xəstəlikləri kafedrası  - 1 yer
- I Uşaq xəstəlikləri kafedrası  - 1 yer (0,5 vahid)
- II Uşaq xəstəlikləri kafedrası - 1 yer (0,25 vahid)
- Fizioterapiya və tibbi reabilitasiya kafedrası - 2 yer 
- Allerqologiya və immunologiya kafedrası - 2 yer (0,5 vahid)
- Allerqologiya və immunologiya kafedrası - 1 yer (0,25 vahid)
- Ağciyər xəstəlikləri kafedrası - 1 yer
- Tibbi-biologiya və genetika kafedrası - 1 yer (0,5 vahid)
- Təcili tibb kafedrası - 4 yer
- Dermatovenerologiya kafedrası - 1 yer (0,5 vahid)
- Əczaçılıq kimyası kafedrası - 1 yer (0,5 vahid)
- İnsan anatomiyası və tibbi terminologiyası kafedrası   - 1 yer
- Terapevtik stomatologiya kafedrası - 1 yer (0,5 vahid)
- Əczaçılıq texnologiyası və idarəçiliyi kafedrası   - 1 yer
- I Daxili xəstəliklər kafedrası    - 1 yer
- Epidemiologiya və biostatistika kafedrası - 1 yer
- Epidemiologiya və biostatistika kafedrası - 1 yer (0,5 vahid)
- Nevrologiya kafedrası - 1 yer
- Tibbi mikrobiologiya və immunologiya kafedrası -1 yer (0,5 vahid)
- Qulaq, burun, boğaz xəstəlikləri kafedrası - 1 yer (0,5 vahid)
 Kafedraların baş müəllimləri:   
- Xarici dillər kafedrası - 1 yer
- Tibbi-biologiya və genetika kafedrası  - 1 yer
- Epidemiologiya və biostatistika kafedrası - 1 yer (0,5 vahid)
Kafedraların müəllimləri:   
- Xarici dillər kafedrası  - 2 yer
- Xarici dillər kafedrası  - 1 yer (0,5 vahid)
- Tibbi-biologiya və genetika kafedrası - 1 yer (0,5 vahid)
- İctimai fənlər kafedrası - 1 yer (0,25 vahid)
- Əczaçılıq toksikologiyası və kimya kafedrası - 1 yer (0,25 vahid)
- Bioloji kimya kafedrası - 1 yer (0,5 vahid)
- Normal fiziologiya kafedrası  - 2 yer (0,5 vahid)
- Tibb xidmətinin təşkili və taktikası kafedrası (HTF) - 1 yer
- Bioloji kimya kafedrası üzrə Elmi Tədqiqat Laboratoriyası 
  (böyük elmi işçi) - 1 yer (0,5 vahid)
  Mü sa bi qə də iş ti rak et mək üçün sə nəd lə rin təq dim olun ma 

müd də ti elan qə zet də dərc olun du ğu gün dən 30 gün ke çə nə dək
dir. Sə nəd lər rek to run adı na ya zıl mış əri zə ilə bir lik də aşa ğı da kı 
ün va na təq dim edil mə li dir:
AZ 1007, Bakı şəhəri, Ənvər Qasımzadə küçəsi, 14
Telefon: 5971008

AZƏRBAYCAN RESPUBLİKASI SƏHİYYƏ NAZİRLİYİ
AZƏRBAYCAN TİBB UNİVERSİTETİ

KAFEDRALAR ÜZRƏ AŞAĞIDAKI 
YERLƏRİ TUTMAQ ÜÇÜN

MÜSA BİQƏ ELAN EDİR:

Kafedralar üzrə vakant yerləri tutmaq üçün 
müsabiqədə iştirak edənlər Elmi katibliyə aşağıdakı 
sənədləri təqdim etməlidirlər:

1. Rektorun adına ərizə. 
2. Kadrlar uçotunun şəxsi vərəqi.
3. Kafedradan verilmiş xasiyyətnamə. Xasiyyətnaməni 

kafedranın müdiri və həmkarlar təşkilatının sədri imzala-
malıdır. Xasiyyətnamənin müsbət və ya mənfi olması, o 
cümlədən bu şəxsin yeni müddətə kafedrada çalışıb və ya 
çalışmaması əsaslandırılmalıdır. 

4. Tərcümeyi-hal. Burada şəkil, ad, soyad, bitirdiyi mək-
təblər, elmi ad və dərəcələr, bildiyi dillər, bildiyi kompüter 
proqramları, çap olunmuş işlərin sayı, işlədiyi yerlər, hazırkı 
vəzifədə neçə il çalışması, niyə bu vəzifədə yenidən seçil-
mək istəməsi, olduğu ixtisasartırma kursları, ailə vəziyyəti 
barədə ətraflı məlumat, yaşadığı ünvan, elektron poçt 
ünvanı və telefonu göstərilməlidir.

5. ATU-nun klinikalarında çalışanlar üçün son beş ilin 
həkimlik fəaliyyəti barədə klinikadan verilmiş arayış. Arayış 
klinikanın direktoru və həmkarlar təşkilatının sədri tərəfin-
dən imzalanmalıdır.

6. Son beş il ərzində çap olunan elmi işlərin siyahısı. Siya-
hı müəllif və kafedra müdiri tərəfindən imzalanmalıdır.

7. Açıq mühazirənin və ya açıq təcrübi dərsin videoçəkili-
şinin diski (əgər bal-reytinq cədvəli üzrə qiymətləndirilmə 
zamanı təqdim edilməyibsə).

8. Şəxsiyyət vəsiqəsinin surəti.
9. Müvafiq elmi dərəcə diplomları və elmi ad attestatları-

nın surəti.
10.“Pedaqoji peşəkarlığın artırılması” mövzusunda təlim-

lərdə iştirakı barədə sertifikat.
Qeyd: ATU-nun əməkdaşı olmayan mütəxəssislər siyahı-

dakı 3-cü, 5-ci və 7-ci bənddəki sənədlərin əvəzinə, sonuncu 
iş yerindən verilən xasiyyətnamə, işlədiyi klinikadan həkimlik 
fəaliyyəti barədə arayış və əmək kitabçasından çıxarışı təqdim 
etməlidir.

Müsabiqədə iştirak etmək istəyənlərin nəzərinə

 Allah rəh mət elə sin!
I Cərrahi xəstəliklər,  Farmakolo-

giya,  Tibb və sağlamlıq elmləri 
təhsili kafedralarının əməkdaşları 
I Cərrahi xəstəliklər kafedrasının 
müdiri, professor Nuru Bayramova 
əzizi 

Şahin Bayramovun
 vaxtsız vəfatından kədərlən-

diklərini bildirir və dərin hüznlə 
başsağlığı verirlər.

II Mamalıq və ginekolo giya 
kafedrasının kollektivi tibb 
elmləri doktoru, professor

 Solmaz İsrafilbəylinin
vəfatından kədərləndiyini bildi-

rir və mərhumun ailəsinə dərin 
hüznlə başsağlığı verir. 

Bioloji kimya kafedrasının 
əməkdaşları kafedranın assisenti 
Nərmin Bayramovaya atası

Şahin Bayramovun
vaxtsız vəfatından 

kədərləndiklə rini bildirir və 
dərin hüznlə başsağlığı verirlər.

Bioloji kimya kafedrasının 
əməkdaşları kafedranın 
baş müəllimi olmuş Naidə 
Niyazovaya anası

Xalidə xanımın
vəfatından kədərləndiklərini 

bildirir və dərin hüznlə başsağ-
lığı verirlər. 

Nevrologiya kafedrasının 
əməkdaşları kafedranın 
assistenti Türkan Sultanovaya 
atası 

Ələkbərin 
vəfatından kədərləndiklə-

rini bildirir və dərin hüznlə 
başlağlığı verirlər.

Baş redaktorBaş redaktor Müəlliflərlə redaksiyanın mövqeyi Müəlliflərlə redaksiyanın mövqeyi 
üst-üstə düşməyə bilər.üst-üstə düşməyə bilər.

Əlyazmalar geri qaytarılmırƏlyazmalar geri qaytarılmır

“Təbib” qəze ti nin kompüter mər-“Təbib” qəze ti nin kompüter mər-
kə zində yığılır, səhifə lənir, ATU-nun kə zində yığılır, səhifə lənir, ATU-nun 
“Təbib” nəşriyyatında çap olunur və “Təbib” nəşriyyatında çap olunur və 

